«САЯСИ ЖУРНАЛИСТИКА»

пәнінен дәрістің қысқаша мазмұны

Д1. Қазақ журналистикасында әлемдік саясат тақырыбының жазылу сипаты мен ерекшеліктері
«Әлемдік саясат», «халықаралық қатынастар», «сыртқы саясат», «геосаясат», «қауіпсіздік», «қақтығыс», «тоқырау» категорияларының арақатынасы. Халықаралық қатынастардың табиғаты. Мемлекет халықаралық қатынастардың басты акторы ретінде. Халықаралық қатынастардың негізгі мәселелері.

Жер бетіндегі климат секілді саяси метеорология да үнемі өзгеріп отырады. Әлемдегі түрлі экономикалық-саяси санкциялар, әскери қарулы күштер, дипломатия мен БАҚ-тың сөз бостандығына кедергі келтіретін  әрекеттер қазіргі қоғамның үйреншікті жағдайына айналды. Осындай кезеңдерде журналистиканың рөлі қандай?

БАҚ  болған жерде сары басылымдар мен бұрмаланған жаңалықтар, арандатушылар мен жалған ақпараттардың болуы заңдылық. Сондай-ақ, жалған ақпаратты қолдан жасайтын мүдделі топтардың да бар екенін ескеру қажет. Ақпараттық технология дамыған заманда фейк-жаңалықтар жасау, оны әлеуметтік желілер арқылы тарату тіпті оңай.
Саяси журналистиканы саясаттанудың бір құралы есебінде де қарастыруға болады. Көптеген елдерде саяси журналистика өкілдерін жергілікті биліктің сойылын соғушы, яғни билікке бағынышты деп есептейді. Алайда әлемнің жетекші елдерінде саяси журналистика өкілдері үкіметті, елдің саяси құрылымын немесе саяси басшысын бір мезетте ауыстыруға, өзгертуге мүмкіндіктері бар екендігін талай рет дәлелдеп берген. Журналистиканың, оның ішінде саяси журналистиканың маңызын Марк Твен оған «төртінші билік» деген баға беру арқылы айқындаған.

Д2. Сыртқы саясат мәселелері: әлеуметтік-саяси ойдың тарихы
Ежелгі дүниедегі саяси ойдың сыртқы саяси концепциялары. Қайта өрлеу және Жаңа заман саяси ойындағы халықаралық қатынастар туралы реалистік көзқарастардың пайда болуы мен дамуы. Халықаралық саясаттың либералды концепциясының генезисі. Марксизм және халықаралық қатынастар.

Қазақстан Республикасының сыртқы саясаты белсенділігімен, тепе-теңдік сақтауға ұмтылысымен, прагматизмдігімен, сындарлы сұхбат жүргізуге талпынысымен және көпжақты ынтымақтастыққа бағытталғандығымен ерекшеленеді. Қазақстан Біріккен Ұлттар Ұйымының, Ұжымдық қауіпсіздік туралы шарт ұйымының, Еуропадағы қауіпсіздік және Ынтымақтастық Ұйымының (ол 2010 жылы басқарған), Солтүстік Атлантикалық ынтымақтастық кеңесінің, Тәуелсіз Мемлекеттер Достастығының, Шанхай ынтымақтастық ұйымының және НАТО-ның "Бейбітшілік жолындағы серіктестік" бағдарламасының мүшесі болып табылады. Қазақстан Ресеймен және Беларусьпен Кеден одағын құрды, ол Еуразиялық экономикалық қоғамдастыққа, содан кейін 2015 жылы Еуразиялық экономикалық одаққа айналды.
Қазіргі уақытта Қазақстан халықаралық саясаттағы ірі ойыншыға айналды, бұл оның әлемнің екі бөлігінің, Еуропа мен Азияның шекарасында, халықаралық қатынастардың негізгі қатысушылары, Ресей Федерациясы мен Қытай Халық Республикасы арасындағы стратегиялық тиімді географиялық жағдайына байланысты. Кең аумақтардың (әлемдегі тоғызыншы орын), Пайдалы қазбалардың және басқа да табиғи ресурстардың болуы елге өзінің халықаралық саяси рейтингі мен мәртебесін көтеруге мүмкіндік береді.

Қазақстан Біріккен Ұлттар Ұйымына 186 мемлекетпен (Ватикан мен Палестинаны қоса алғанда) және халықаралық ұйымдармен дипломатиялық қатынастар орнатты.

Дипломатиялық қатынастары жоқ елдер: Орталық Африка Республикасы, Конго ДР, Оңтүстік Судан, Сомали, Малави, Ботсвана, Шығыс Тимор, Науру, Кук аралдары, Ниуэ, мойындалуы шектеулі елдер.

Cыртқы саясаттың жасалуы және жүзгізілуі ешқашан ішкі саясаттан бөлек жүзеге асырылмайды. Мемлекеттердің халықаралық майданда ортаға қойған саясаты негізінде ол мемлекеттердің сыртқы саясаттағы мақсаттары, экономикалық жағдайларының әлеуметтік деңгейі және ішкі саясаттағы болып жатқандардың бір жиынтығы болып алдымызға шығады. Әртүрлі ықпалдардың жиынтығы ретіндегі осы саясаттар халықаралық конъюнктураға сәйкестігі мөлшерінде жүзеге асырылады.
Қазақстан Республикасының сыртқы саясатының басымдық берілетін бағыттары бірінші кезекте біздің еліміздің географиялық орналасуы және оның ұлттық мүдделері сияқты ұзақ мерзімді сипаты бар факторлардың ықпалымен қалыптасты.

Азия мен Еуропаның қиылысындағы геосаяси орналасуы, экономикалық және әскери-саяси мүдделері, сондай-ақ қазіргі бар экономикалық әлеуеті Қазақстанды ірі аймақтық мемлекет ретінде қалыптастырудың алғышарттары болды, Қазақстан өзара қауіпсіздік, егемендікті құрмет тұту, аумақтық тұтастық принциптерімен өзінің төңірегінде тұрақтылық пен ізгі көршілік аймағын қалыптастыруға мүдделі.

Кез келген мемлекеттің геосаяси жағдайы саяси күштердің орналасуымен және олардың аумақтық үйлесуімен, сондай-ақ осы факторлардың қоғамның саяси өмірінің кеңістікте орналасуының өзара байланысымен белгіленеді. Геосаясаттан дәстүрлі түрде географиялық детерменизм принципін негізге алып, мүмкіндікті айқындауға жағдай жасайтын сыртқы саясаттың құралын көреді

Тәуелсіздіктің алғашқы жылдарында өзінің экономикалық әлеуметін, өзінің геосаяси жағдайын барабар бағалай білу айрықша маңызды болды. Осы істегі қателік  Қазақстанның сыртқы саяси бағытына ықпал етуі мүмкін еді.

Осы заманғы технологияны игеруді және пайдалануды мұрат тұтқан «азиялық жолбарыстар» орта және жоғарғы деңгейдегі күрделі өнімдерді өндіруде жетекші индустриалды державалардың бәсекелестеріне айналды.

Кейбір елдердің (мәселен Жапония) немесе түрлі ұйымдардың (мәселен Еуропалық Одақ) экономикалық қуаты мен олардың саяси ықпалы арасындағы сәйкессіздік уақыт озған сайын елеулі бола түсті. Олардың осы сәйкессіздікті өзгертуге, халықаралық қауіпсіздік жүйесінде өз рөлін күшейтуге, сөйтіп БҰҰ құрылымдарында лайықты орын алуға ұмтылуы табиғи құбылысқа айналуда.

Қаржылық құйылыстардың ұлғаюы, тауарлар мен қызмет көрсетудің ауқымы мен 
жағынан олар ұлттық экономикаға әкелуі мүмкін қауіп-қатерге қарсы тиімді тікелей жария шараларды қабылдау міндетін қойды.

Д3. ХХІ ғасырдағы мемлекеттер жүйесі және оның баспасөздегі көрінісі
Халықаралық жүйелердің тарихи түрлері және оның қазіргі түрінің қалыптасуы. Қазіргі халықаралық қатынастардың ұғымы мен мәні. Мемлекеттер және ұлттық мемлекеттер. Ұлттық мемлекеттер және империялар. Жүйе ішілік қарама-қайшылықтардың өсуі. Өалықаралық қатынастардың мемлекеттік емес субъектілері. Шағын мемлекеттер мәселелері. Мойындалмаған мемлекеттер. Мемлекетаралық бірлестіктердің ролі. Халықаралық ұйымдардың мәні. Көпұлтты корпорациялар және әлемдік саясаттағы трансұлттық мүдделер.
Барша адамзат ХХІ ғасырға жаһандық ынтымақтастықтың жаңа дәуірі ретінде үміт артты. Бірақ бүгінде бұл елесті сағымға айналуы ықтимал. Әлемге тағы да қатер төніп тұр және оның ауқымын ескермеуге болмайды. Және бұл қатер – жаһандық соғыс! Жер өркениеті, ғалымдардың есебі бойынша, 15 мыңнан астам соғысты, яғни әр жыл сайын 3 соғысты басынан өткерген. Оларда жүздеген миллион адам қаза тауып, Жер бетінен қалалар мен елдер жоғалған, мәдениеттер мен өркениеттер жойылған.   

ХХІ ғасырға аяқ басқан адам баласы қиялдың өзін таңқалдыратын ғылыми жаңалықтар ашып, жаңа буын технологияларын жасап жатыр. Адамзат өз дамуының сапалы жаңа сатысына өтуде. Әлем Төртінші өнеркәсіп төңкерісінің табалдырығында тұр. Көптеген қорқынышты аурулардың тамырына балта шабылуда. Бірақ соғыс вирусы халықаралық жағдайды ушықтыруын жалғастыруда. Ол бірқатар мемлекеттерде экономиканың өлім ұрығын себетін ең қуатты саласына айналып, әскери-өнеркәсіптік кешеннің әлеуетін арттырып отыр.

Соғыс вирусы алдағы жасанды интеллект төңірегіндегі жаңалықтарға кесел жұқтыруға дайын тұр. Милитаризм адамдардың санасы мен мінез-құлқына тереңдей еніп кеткен. Халықтың қолында қазір 1 миллиардтан астам атыс қаруы болса, олардан әлемде күн сайын мыңдаған адам көз жұмады. Әскери қауіп бүкіләлемдік ауқымдағы қасіретке айналуы әбден мүмкін. Осындай өліммен аяқталатын қатердің белгілері анық байқалады. Халықаралық қатынастарда жанжалдастық тәуекелдері күшейе түсіп отыр. Әскери қақтығыстардың географиясы өткен екі әлемдік соғыстың – Еуропаның шығысындағы, Африканың солтүстігіндегі, Таяу Шығыстағы соғыстың іс-қимылдарының тарихи шегін қамтуда.

Ядролық қаруды таратпау туралы шарт өзінің міндеттерін орындай алмай отыр. Ажал себетін қару мен оны дайындау технологиялары ірі державалардың қосарланған стандарттарының салдарынан бүкіл әлемге тарауда. Олардың терроршылардың қолына түсуі – уақыт өте келе әбден болуы мүмкін нәрсе.

Халықаралық терроризм қаһарлы сипатқа ие болды. Ол жекелеген елдердегі бірлі-жарым актілерден Еуропа, Азия және Африка мемлекеттеріне қарсы кең ауқымды террорлық агрессияға айналып үлгерді. Миллиондаған босқындар, қалалардың қирауы, құнды тарихи ескерткіштердің жойылуы – осының бәрі әдеттегі көрініске айналуда. Экономикалық санкциялар мен сауда-саттық майданы да қалыпты құбылыс болып отыр.

Планета тағы да бүкіл адамзат үшін қасіретті салдарлары бар «қырғи-қабақ соғыстың» өткір жүзінде тербеле бастады. Дүние әзірше өткен төрт онжылдықтың оң инерциясының арқасында сақталып тұр.

ХХ ғасырдың екінші жартысында ядролық қауіпсіздік жөніндегі табысты келіссөздердің нәтижесінде АҚШ пен Ресейдің ядролық арсеналдары айтарлықтай қысқарған болатын. Бес ядролық держава атом қаруын сынау мораторийін жариялады және оны ұстанып келеді. Планетаны жойып жіберу қатері едәуір азайды. Қауіпсіздіктің өңірлік жүйесін құру үдерісі жеделдеді.

Өзара сенім қағидаттарына сәйкес еуразиялық-атлантикалық мега-құрылым – Еуропадағы қауіпсіздік және ынтымақтастық ұйымы құрылды. Державалардың бейбітшілікті сақтау жөніндегі үйлесімді іс-қимылдары мен БҰҰ-ның көпқырлы операцияларының нәтижесінде тұтастай бір жанжалдар мен соғыстар мәселесі ретке келтірілді. Міне, енді біз осы барлық жетістіктердің эрозиясын көріп отырмыз.

Осыдан 60 жылдан астам уақыт бұрын көрнекті ғалымдар Альберт Энштейн мен Бертран Рассел «қатал, қатерлі және қашып құтыла алмайтын сұрақ: біз адам баласын жоюға тиіспіз бе әлде адамзат соғыстан бас тарта ма?» деген манифест жариялаған болатын.

Адамзаттың ХХ ғасырдағы озық ойлы өкілдері жұртқа болашақтағы әлемдік соғыста планетадағы тірі жанның бәрін жоятын ядролық қару міндетті түрде қолданылатын болады деп көріпкелдікпен ескертпе жасаған еді.

Олардың мемлекеттер арасындағы барлық талас-тартыстар соғыс арқылы шешілмейді және шешілмеуге тиіс деген ескертулері ХХІ ғасырда да аса өзекті күйде қалып отыр. Соғыстың тамырына балта шабу – адамзаттың ең күрделі өркениеттік міндеті. Бірақ мұның қандайда бір ақылға қонымды басқа баламасы жоқ. Бұл міндетті әлемдік көшбасшылар жаһандық күн тәртібіндегі өзге проблемалардың аясында абсолютті басымдық ретінде қарастыруға тиіс.

ХХІ ғасырда адамзатқа өзін өзі демилитаризациялау жағына қарай батыл қадам жасау қажет. Бізде мұндай мүмкіндік енді болмайды. Бұлай болмаған жағдайда планета радиоактивті материалдардың тіршілік белгісі байқалмайтын орасан зор үйіндісіне айналады. Біздің планетамыз бірегей, бізде мұнан басқа планета жоқ және болмайды да.

Сондықтан адамзатқа «ХХІ ҒАСЫР: СОҒЫССЫЗ ӘЛЕМ» атты кең ауқымды бағдарлама қажет.

Бұл жаһандық стратегия ұлттың соғыстар мен жанжалдардың вирусын жою жөніндегі үйлесімді және жауапты іс-әрекеттерін айқындауға тиіс. Бұл құжатта үш басты қағидатты нақты мазмұндау керек.

Д4. Биполярлықтың құлдырауынан кейінгі халықаралық құрылымдардың баспасөзде сипатталуы
Биполярлықтың құлдырауының негіздері және оның нәтижелері. Халықаралық қатынастар табиғатының қазіргі құрылымын талдау критерийлері. Көпполярлы және биполярлы құрылымдардың мықты және әлсіз тұстары. К. Дойч пен Д. Сингердің, Дж. Гэддис пен К. Уолцтың көзқарастары. «Аралас құрылым» теориясы (А.Тонак). полярлықтың қазіргі концепциялары. Қазақстанның сыртқы саяси артықшылықтарын қалыптастырудағы халықаралық қатынастардың қазіргі құрылымын талдаудың ролі.
Қазіргі уақытта халықаралық ұйымдар мен жекелеген мемлекеттердің тиімсіз әрекеттері нәтижесінде әлемдік экономикалық дағдарыстың күшеюі орын алуда. Әлемдік экономикада тепе-теңдіктің өзгеруі байқалады, әлем шартты түрде Батыс (АҚШ) пен Шығысқа (Қытай) бөлінген биполярлық жүйемен ауысып жатқанын көруге болады. Осыған байланысты екі ел арасындағы экономикалық бақталастық және монополярлық әлемдік тәртіптің күйреуі салдарынан әлемде орнап отырған экономикадағы теңгерімсіздікті төмендету мәселесі өзекті болып отыр. Бұл мақаланың мақсаты Қытай экономикасының АҚШ-қа парапар көшбасшы сипаттамаларына сәйкестігін анықтау болды. Осы мақсатта Қытай қаржы жүйесінің бәсекеге қабілеттілігі, юанның халықаралық қаржы нарығына интеграциялану дәрежесі мәселелері зерттелді. Кейс-стади әдісі негізінде Қытай қаржы нарығының дамуы АҚШ-пен салыстырылып талданды. Зерттеу нәтижесі юанның халықаралық есеп айырысудағы рөлі шамалы екенін және жалпы айналымның небәрі 4,3%-ын құрайтынын көрсетті. Сонымен қатар, юань SDR (Арнайы қарыз құқығы) қоржынына енгізілгенімен, әлемдік резервтік валюта ретінде кеңінен қолданылмайтыны анықталды. Зерттеу негізінде еркін айырбасталатын юань және валютаның еркін режимі енгізілмесе, Қытайдың қаржы жүйесі АҚШ-пен бәсекеге түсе алмайды деген қорытынды жасауға болады. Тиісінше, қазіргі уақытта Қытайды әлемдік экономикалық жүйеде толыққанды екінші полюс деп санауға әлі ерте деп қорытындылауға болады.
Екінші дүтеиежүзілік соғыстан кейін халыкаралық қатынаста пайда болған биполярлық немесе Ялта-Потсдам жүйесі екі держава АҚШ пен КСРО үстанымдарына сәйкес
қалыптасты. Олар ірі әскери-саяси блоктар:
НАТО мен Варшава шарты үйымынын, (ВШҮ)жетекшілері еді. Блоктік тәртіп үйымға мүше елдердің жетекшілері қабылдаған шешімнің орындалуына кепілдік берді.Сонымен қоса. КСРО мен АҚШ «үшінші әлем»саналатын дамушы елдерге өз ықпалдарын жүргізді. Бүл елдердегі экономикалық және әлеуметтік мәселелердің шешімі, қайраткерлер мен саяси күштердің билік позицияларының беріктігі, шеттен келетін көмектер мен қолдауларға тікелей байланысты болды. Қуатты державалар «үшінші әлемдегі» өздері қам-қорлыққа алған елдердің сыртқы саясатын айқындай отырып, бүл жағдайларды өз мүдделеріне пайдаланды.

АҚШ пен КСРО (НАТО мен ВШҮ) арасында қалыптасқан шиеленісті
жағдай, қос тараптьщ бір-біріне жүйелітүрде қастық әрекеттер жасауға
итермеледі. Сонымен қатар олар ядролық-күштік шектеулер мен «тең деңгейдегі үрей» стратеғиялық түтжырымы негізінде қақтығыстар
мен шалғайдағы жанжалдардың үлкен соғыс кдупін тудырмауын да
қадағалады.

Ялта-Потсдам жүйесі халықаралық қатынастардағы маңызды мәселелерде тиімді және өміршең шешім шығаратын қатаң тәртіпті жүйе болды. Бүл жүйеге үзақ мерзімді түрақтылық бермеген фактор, түрлі социалистік жүйелер мен этникалық қүндылықтар күресін қамтыган идеологиялық қарама-қайиіылық болды. Бір жағы теңдік идеалы, әлеуметтік әділдік, үжымдық, материалдық емес қүндылықтар
басымдылығынан, ал келесі жағы - еркіндік, бәсекелестік, индивидуализм, түрмыстық қажеттіліктерден қүралды.

Идеологиялық полярлану (екі топқа бөліну) тараптардын ымыраға
келместігін қалыптастырып, стратегиялық жағдайда қарсы қоғамдық-
саяси жүйені түпкілікті жеңуден бас тартудың мүмкін еместігіне әкелді.
40-жылдардың ортасынан 80-жылдардың ортасына дейін Ялта-
Потсдам тәртібі қарама-қайшылықты жағдайда болды.
Бүл жағдай 1985 жылы КСРО ОК Бас хатшысы болып М.С. Горба-
чевтің келуімен өзгерді.Кеңес мемлекетінің жаңа басшысы жариялаған қайта құру саясаты халықаралық қатынастар тарапынан қолдау тапты. Горбачев сыртқы саясатта Батыстың қолдауына жағатын бағыт үстанып, өзінің«жаңа саяси көзқарастағы» абстрактілі принциптеріне қолдау табуға
үмтылды. Кеңестің жаңа көсемі КСРО-ны үшінші әлемнен алшақтатуға
бағыт ұстанды да, сол себепті ол 1991 жылы барлық одақтастарынан
айырылды. Бүл бос кеңістікті АҚШ жылдам толтырады.
Қарулану мөселелері жөніндегі кеңес-американ диалогі қайта
жалғасты. 1985-1988 жылдары кеңес-американ келіссөздері жоғары
деңгейде өтті. Осы басқосуларда ядролық қарулануды қысқарту
мәселелері талқыланды. Келіссөздер барысында нәтижелі шешімдерге
қол жеткізілді. Мысалы, 1987 жылдың желтоқсанында КСРО мен АҚШ
арасында ңысңа ңашыңтыңңа цшатын зымырандарды жою туралы
Келісімге қол қойылып, 1988 жылдың маусымында ол күшіне енді.
Әлемдік демократиялық қауымдастық 1989 жылы кеңес әскерлерінің
Ауғанстаннан шығарылуын зор ықыласпен қабылдады, бүл аймақтағы
саяси жанжалдарды реттеудегі маңызды қадам деп бағаланды.
КСРО-дағы қайта күру социалистік елдерде дагдарыс туындатты.
1989 жылы социалистік жүйе ауыр дағдарысқа үшырады. КСРО-ның
стратегиялық позициясы түйыққа тірелді. Бұл жағдайдың шырқау
шегі 1990 жылы ГДР мен РФГ бірігуінде өз мәресіне жетті. КСРО-ның
қауіпсіздігі үшін болған осы маңызды қадамда М.С.Горбачев Батысқа
жол берді.
Д5. Демократизация – 1990 ж.ж. әлем – жүйелік өзгерістердің 
факторы ретінде
90 жж. халықаралық жүйе мемлекеттерінің ішкі эволюциясы факторлары. Құндылықтар конвергенциясы және оның шектері. «Шығыс – Батыс» өзара идеялық-стратегиялық қарсыласуының құлдырауының себептері мен ерекшеліктері. «Шынайы демократизациялану» мен жалпыға ортақ либералды-демократиялық нормалар арасындағы қарама-қайшылықтар.  Демократизацияның жалпы әлемдік салдары. Демократизацияның аймақтық ерекшеліктері (Шығыс Еуропа, бұрынғы КСРО, Оңтүстік Африка, Латын Америкасы, Азия). Демократизация мен ішкі саясат және халықаралық тұрақтылық мәселелері. Халықаралық қоғамның әлемдік қоғамға айналуы концепциясының қазіргі анықтамалары.
Демократизация (көне грекше: δῆμος — халық және көне грекше: κράτος - билік) - демократиялық құрылымды қалыптастыруға және бекітуге бағытталған саяси және әлеуметтік процестер.

1990-шы жылдардың басында саяси ғылымда "демократизация толқындары" деген жаңа ұғым енді. Ол еларалық кеңістікті - демократиялық процесс уақытын көрсетеді. Демократиялық процесс толқындары теориясын жасауда және оны талдауда С. Хантингтонның қосқан үлесі зор. 1991 жылы жарияланған "XX ғасырдың соңындағы демократизацияның үшінші толқыны" атты монографиясында ол қазіргі әлемде жүріп жатқан өзгерістерді толықтай көрсетіп, тоталитаризм мен авторитаризмнен демократияға өту жолдары мен алғышарттарын талдады. Бүл еңбекте Хантингтон "демократизация толқындарына" келесідей анықтама береді: "демократизация толқыны дегеніміз - демократиялық емес тәртіптегі елдердің демократиялыққа өту кезеңдері".

Демократизацияның негізгі бағыттары:

- адамдарды қоғам мен мемлекеттің істерін басқаруға тарту;

- жеке тұлғалардың, биліктің өкілетті органдардың, қоғамдық ұйымдар, еңбек ұжымдары мүшелерінін ұсыныстар жасауына мүмкіншілік туғызу, қоғамның өзін-өзі басқаруын дамыту;

- әрбір ұлт пен халықтың еркін дамуы, олардың тең құқылы ынтымақтастығын нығайту;

- заңдылық пен құқықтық тәртіпті тұрақты бекітіп отыру;

- жариялылықтың кеңеюі;

- мемлекеттік және қоғамдық істерді шешудегі қоғамдық пікірді ескеріп отыру: сайлау жүйесін жетілдіру. 

Көптеген елдерде антидемократиялық күштердің үдеп, демократияның жеңіліп, авторитарлық және тоталитарлық тәртіптердің орнағандығы тарихтан белгілі. Тарихтағы бүл кезеңдерді С. Хантингтон "кері қайтқан толқындар" (немесе "демократизация жолынан тайган толқындар - "reverse wave") деп атайды. Демократия тәртібінің орнауы және оның уақытша жеңіліс тапқан кездерін еске ала отырып, тарихи материалдарды талдай келе, С. Хантингтон демократизацияның келесідей толқындарын анықтайды:

· демократизацияның алғашқы ұзақ толқыны 1828-1926 жж.;

· алғашқы кері кету толқыны 1922- 1942 жж.;

· демократизацияның екінші қысқа толқыны - 1943-1962 жж.;

· екінші кері кету толқыны 1958- 1975 жж.;

· демократизацияның үшінші толқыны - 1974 жылдан - бүгінгі күнге дейін.

70-ші жылдардың аяғында басталып, 80-ші жылдар бойы жалғасқан Оңтүстік Еуропадан басталған демократизацияның толқыны Латын Америкасы мен Азияға ауысты. 80-ші жылдардың соңында шынай социализм мен демократиялық қоғамдық-саяси құрылыс дағдарысымен байланысты қазіргі демократизацияның толқыны жаңа кезеңге өтті.

С. Хантингтон әлемдік демократиялық процестің жаһандануы себептерін мынадай факторлармен түсіндіреді:
1. авторитарлық және тоталитарлық жүйелер легитимділігі дағдарысы;

2. 60-шы жылдардағы әлемдік экономиканың өсуі және сауаттылықтың артуы;

3. қалалық орта таптың артуы;

4. 60-шы жылдардағы католик шіркеуінің доктринасындағы елеулі өзгерістер;

5. алдыңғы қатарлы әлемдік саяси күштердің ауысуы (АҚШ, КСРО, Еуропалық қауымдастық);

6. халықаралық байланыстың жаңа құралдармен толығуының тиімді көрсетілуі.

Қазіргі демократиялық толқынды шартты түрде екі мерзімдік кезеңге белуге болады:
1974 жылы - 1980-ші жылдардың соңында, Оңтүстік Еуропадан басталып, латын американдық, азиялық, Африка аймағының бір бөлігін қамтыған авторитарлық саяси жүйелерді либерализациялау және демократиялық басқаруға өту процесі.

1980 жылыдың соңы - 2000-шы жылдардың басы, "қырғи-қабақ соғыстың" аяқталуы және Орталық және Шығыс Еуропада социалистік тәртіптердің құлауы нәтижесінде демократиялық өтпелі кезең постсоциалистік және үшінші әлем елдерін қамтуы. Дәл осы кезде саясаттануда "демократизациялаудыц ғаламдық толқыны" (С. Хантингтон) және "демократияның ғаламдық қайта түлеуі" (Г. О'Доннел, Ф. Шмиттер және т.б.) ұғымдары пайда болды.

Саяси ауысым деп бір саяси режимнен екіншіге өтуін айтады. Дәл демократиялық ауысым бүгінгі күні әлемдік жұртшылдықтың және ғылыми ойшылдардың назарында тұр. Ауысу себебін түсіндіруде маңызды үлесті модернизациялау теориясы енгізді. 1950-60-ші жылдары «үшінші әлемдегі» бір қатар мемлекеттерінің колониялық үстемділіктен бостандық алуымен және олардың алдында экономикалық дамудың қажеттілігі пайда болуымен байланысты теория өзінің дамуы үшін жаңа стимулдарды алды. Демократизация екінші ретінде экономикалық және әлеуметтік құрылымдардың өзгеруінен туындаған болып қарастырылды. Модернизация теориясының шеңберінде өз уақытында басым болған саяси мәдениет теориясы да қалыптасты, демократизацияның экономикалық теорияларына қарағанда оның пайымдауынша, демократиялық ауысым негізінде қоғам көпшілігі қолдайтын саяси нормалар, көзқарастар мен тәртіп дағдылары жатады. Оның авторлары (Г. Алмонд, С. Верба, Дж. Коулмен) «азаматтық мәдениет» ұғымын кіргізді, бәрінен бұрын демократиялық институттарды белгілеуге және қызмет еткізуге бейім. Бұл мәдениет оның жақтастарының арасында тараған жоғарғы деңгейдегі сенім мен бір ымыраға келуімен және өзінен өзгешелерге қатысты немесе қарама-қарсы мүдделер мен көзқарастарға толеранттылық көрсетумен сипатталады.

Демократиялық ауысымның басқа түсінігін әлі де белгілі динамикалық моделін Д. Ростоу ұсынды. Ғалым негізгі төрт демократизация фазасын белгіледі.

1) Дайындық фазасы: ауысымның алдыңғы шарттарын қалыптастыру, мұнда ауысымның қажетті алдынғы шарты ретінде ұлттық бірлікке жетуді белгілейді.

2) Саяси күрес фазасы: жүзеге асып жатқан режим түрін ауыстыруға дайындық. Болжамды және үздіксіз саяси күреспен сипатталады.

3) Шешім фазасы: саяси лидерлердің саналы шешімі ұлт бірлігінің жағдайында ақиқат ретінде алуан түрлікті қабылдау және демократиялық процедуралардың кейбір маңызды аспектілерін институциялау.

4) Дағдылану фазасы: демократия қалыптасқан және тұтас механизм ретінде жұмыс істей бастайды, бұл азаматтар мен саяси элита үшін дәріс алу фазасы, демократия техникасын игеру және оның қызмет етуі үшін дағдылар алу, көзқарастарға ие болу фазасы.

Құрылымдық теория көбінен модернизация теориясының жақтастарының дәлелдемелерін қайталайды, оларды заманауй жағдайға сәйкестіре жаңартады.

Д6. Әлемдік саясаттағы сепаратизм мен интеграция тақырыптарының баспасөздегі көрінісі
Ұлттардың өзін-өзң анықтауы және оның 90 жж. Түсіндірілуі. Ұлттар мен мемлекеттер: идентификация қақтығыстары. Өзін-өзі анықтау үрдістерінің халықаралық тұрақтылық мәселелерімен өзара байланысы. Халықаралық қауымдастықтың жеке мемлекеттердегі өзін-өзі анықтау үрдістерін реттеудегі ролі. Жаңа мемлекеттерді мойындаудың критерийлері және шарттары. Интеграция халықаралық қатынастардың ғаламдық тенденциясы ретінде, оның қақтығыстықты тежеудің құралы ретіндегі ролі және шектеулілігі. Қазіргі замандағы интеграциялық тенденциялардың перспективалары.

Жалпы адамзат тарихы – соғыстардан тұрады. Әрбір соғыстың түбіне үңілсек  - түрлі топтардың мүдделер қақтығысынан басталып, пендеуи дүниенің бөлінісімен аяқталатынын көреміз.
Өткен жүзжылдықта әлемді әбігерге салып, аумалы-төкпелі заман жасаған екі бірдей дүниежүзілік соғыстың екеуі де жерге талас пен әлемдік саяси жүйеге деген келіспеушіліктен басталған еді. Біздің қазіргі әлемдік тәртіп – Екінші дүниежүзілік соғыс аяқталған соң түзілген ереже негізінде қалыптасқан. Ол үшін жаһандық теңгерім мен тепе-теңдікті сақтау мақсатында БҰҰ құрылды. Ядролық державалардан тұратын қауіпсіздік кеңесі де өз қызметін сол кезеңнен бастаған болатын.
Сепаратизм – латын тілінде «separatus» сөзінен шыққан, «бөліну» деген мағынаны білдіреді. Яғни, біртұтас елдің бір бөлігінің өз тәуелсіздігін жариялап, жеке ел құруға немесе басқа мемлекеттің идеологиясын қолдау үшін бөлінуге деген ұмтылысын көрсететін саяси процесс. «Сепаратизм» дегенде негізгі мемлекеттік құрылымнан бөлінуге ниетті санасы басқа идеологиямен өзгерген, бүлікшіл құрылымның пайда болғанын түсінеміз. Тарихқа көз салсақ, «сепаратизмге» деген ұмтылыс АҚШ-тың жеке мемлекет ретінде пайда болуына әкелгенін көреміз.
Алайда дәл осы әрекет мұхиттың арғы жағында елдегі азаматтық соғыстың да өршуіне себеп болған еді. Жалпы колониялардың пайда болуының өзі Еуропа империяларын бір ғасырдан астам уақыт бір-бірімен қырқыстырып, отар елдерді өзара бөліске салғызып, соғыс ұйымдастырып, түрлі толқулар тудырғаны белгілі.  Мысалы, АҚШ-тың Наполеоннан Луизианы сатып алуы Испаниямен өзара соғысқа итеріп, оңтүстік Штаттардағы ішкі сепаратизмге жол ашқан еді. 1843 жылы АҚШ Мексикаға тиесілі Техас Штатының тәуелсіздігін мойындаған болатын. Соның салдарынан бұл жайт Техас пен Мексика арасындағы аумақтық дауға үнемі тамызық болды. Бұндай жағдайда соғыстың болмауы мүмкін емес еді. Себебі Мексика әрқашанда Техасты өзінің бір бөлігі ретінде санады. Дегенмен аумақтық дау-дамай өзара ымыраға келумен реттелді. Атап айтқанда, АҚШ Президенті сайлау қарсаңында жаңа штатты өзіне қосу туралы келіссөздер жүргізу туралы шешім қабылдады. Техас өзінің тәуелсіздігін жариялады және АҚШ-тың құрамына бір штат болып кіруге келісім беріп, АҚШ-тың алдындағы қарызын өтеу үшін жерінің бір бөлігін өтемақы ретінде ұсынды. Ал Мексика болса кейінгі кездерде онсыз да түрлі мәселесі көбейіп, қарызы ұлғайған Техас штатынан құтылып, әрі ол үшін төлем алып екі жеп, биге шыққандай күй кешкен еді.
Айтқандай, Симон Боливар ұзақ соғыстан кейін Венесуэла мен Латын Америкасының бір бөлігін испан үстемдігінен азат етуге қол жеткізгені белгілі. Мақсаты орындалған соң, ол өзі Латын Америкасында Жаңа Наполеон болғысы келді. Оның бұл әрекеті әрине парламентте келіспеушілік тудырды. Әрине оның қалауын қолдап, оны өмір бойы президент ретінде көргісі келетіндер де табылды. Алайда қоғамның басқа бөлігі дербес автономия жариялағысы келді.
Мысалы Перу тарихына ол диктатор ретінде енді және оны перуліктер өмір бойы президент болу құқығынан айырды. Осылайша жағдай шиеленісіп, жаулап алынған жерлер бірінен соң бірі бөліне бастады. Ол «ұтымды ой тәжірибе арқылы келеді, ал тәжірибе ақыл-ойдың жетіспеуінен пайда болады» дегенді жиі айтатын еді және бұл даналық ой оның өзінің жүріп өткен жолын дәл суреттейді.
Жалпы, тарихшылардың есебінше әлемде болатын осындай саяси күрт өзгерістер – қоғамдағы буын ауысуымен тікелей байланысты дейді. Мысалы 20 ғасырда «сепаратизм» ең өзекті мәселе болған кезеңдер – 1918-1939, 1945-1968, 1968-1989 жылдар аралығындағы белгілі бір циклде орын алған екен. Яғни, орташа есеппен алғанда әрбір 21-23 жыл сайын қайталанып тұрған.
Сепаратизм ұғымы соңғы жүз жыл ішінде қатты өзгерді. Қазір біз қандай да бір елді тұтас әлемнен бөліп қарай алмаймыз. Сондықтан  кез-келген бір елдегі сепаратизм ошағы оған көрші мемлекеттердегі жағдайға әсер етуі әбден мүмкін және ол әлемдік жүйеге айтарлықтай өзгерістер тудыра алады. Әрине бүгінгі заманда халықтар мен мәдениеттер арасында қатып қалған шекара жоқ. Қазір адамдар бүкіл әлем бойынша көшіп-қонып жүре береді. Нәтижесінде түрлі мәдениеттер араласып, түрлі ұлттар бір-бірімен отау құрып жаңа менталитет қалыптастырып жатыр. Нәтижесінде қанша жерден дербес болса да өзара тығыз экономикасы байланысқа түскен әлем елдері бір-біріне өте тәуелді болып қалды.  Бұл принцип барлық мемлекеттерге тән құбылыс.
Кеңес заманында Украина мен Кавказдағы сепаратизм мәселелері өзекті болғаны белгілі. Бұл мәселеде Қазақстан да үнемі назарда болды. Атап айтқанда, неміс автономиясын құру идеясы, Алматы облысындағы ұйғыр және басқа да аудандарға дербестік беру мәселесі жиі көтерілетін және ол ұдайы жаппай наразылық тудыратын. 1991 жылдан кейінгі посткеңестік елдерде сепаратизм мәселесі ушыға түсті.   Атап айтқанда, Әзірбайжанда – Таулы Қарабақ, Грузияда – Оңтүстік Осетия және Абхазия, Ресейде – Шешенстан, Молдовада – Приднестровье және Гагаузия. Ал Ресей мен Украина қақтығысы ауқымы мен қарқыны жағынан әрине бұлардың барлығын басып озады.
Бүгінде жаһандану – ғылыми әлемдегі ең даулы мәселелердің бірі. Ғалымдардың бөлігінің айтуынша, жаһандану - болдырмауға немесе елемеуге болмайтын құбылыс. Ғалымдардың тағы бір бөлігінің мәлімдемесі бойынша, жаһандану әлемді байлар мен кедейлерге бөлу және шешімі жоқ экологиялық проблемаларға әкеп соғу арқылы ұлттық экономикалармен қатар, тұтас адамзатқа зиянын тигізеді. 1961 жылы ағылшын сөздігінде «globalization» сөзі пайда болды, ол «бір нәрсенің бүкіл әлемге таралуы» дегенді білдіреді, ал ғылыми тұрғыда «жаһандану» термині алғаш рет 1983 жылы Теодор Левиттің «Гарвард бизнес ревью» журналындағы мақаласында пайда болды және ол кезде жекелеген корпорациялар өндіретін жекелеген өнімдер нарығының бірігу феноменін білдірді. Жаһандану астарында әлем елдерінің экономикасын біріктіру және бірыңғай құқықтық, экономикалық және ақпараттық кеңістік құру процесі түсінік береді.
Д7. Қазіргі халықаралық қатынастардағы «Үшінші әлем»
Экономикалық ғаламдану тұрғысынан Солтүстік пен Оңтүстіктің бөлінуі мәселесі. «Модернизация» және «тәуелділік» концепциялары. Либералды экономикалық тәртіпті құру талпыныстары және «Үшінші әлем». Көпжақты бірлестіктер негізіндегі Солтүстік пен Оңтүстік диалогы. Даму мәселесінің қазіргі кездегі жағдайы. Дамудың демографиялық аспектілері. Халықаралық миграцияның саяси аспектілері. Дамудың технократиялық үлгісі және «Үшінші әлем» ресурстары мәселелері. Халықаралық қауіпсіздіктің табиғатты қорғау аспектілері. «Тұрақты даму» ұғымы және концепциялары.

“Үшінші Әлем” — әлемдегі дамушы елдердің шартты атауы. Шамамен 1945 — 1990 ж. дүние жүзі мемлекеттері капит. және соц. болып 2 лагерьге бөлінді. Осы жылдар аралығында отарлық езгіден енді ғана құтылып шыққан Оңтүстік-Шығыс Азия, Африка, Латын Америкасы елдері шартты түрде “Үшінші Әлемге” жатқызылды. 1989 — 1991 ж. Оңтүстік-Шығыс және Орталығы Еуропа мен КСРО-дағы социалдық жүйе ыдырағаннан кейін екі лагерьге бөліну өз-өзінен жойылды. Оның орнына аса жоғары технол. жетістіктерге жеткен мемлекеттерде (Батыс Еуропа елдері, АҚШ, Жапония, т.б.) постиндустриалды елдер деген атау орнықты (қара Постиндустриалды қоғам). Ал дамушы елдерде “Үшінші Әлем” деген түсініктер қалып қойды. Қазіргі кезде “Үшінші Әлемге” негізінен Азияның, Африканың, Латын Америкасының артта қалған дамушы елдері жатқызылады.
Халықаралық қатынастарда соңғы уақыттарда қалыптасып отырған жағдай әлемдік тәртіп мәселесін қайта қарау керектігін күн тәртібіне қойып отыр. Халықаралық қатынастардағы жаңа тәртіптің бәрі ірі соғыстар, экономикалық дағдарыстар мен ұзаққа созылған күштер арасындағы тартыстардан шаршаған кезде, жалпы адамзаттың көп бөлігіне ортақ келісімдерге келу негізінде орнаған еді. Бірақ, COVID-19 ешкім күтпеген жаңа сценарий ұсынып отыр. Әрине, коронавирус пандемиясы да соғыс, биологиялық соғыс деген алып
қашпа көзқарастарды айтып жүргендер жеткілікті. Бірақ бұл көзқарастың әлі де болса еш ғылыми негізі жоқ. Пандемиядан кейінгі уақытта әлемдік тәртіпке көп өзгерістер келетіндігін барлығымыз мойындап отырмыз. Бірақ, жаңа әлемдік тәртіптің ендігі көшбасшысы кім? Бұл сұрақтың жауабына байланысты әр түрлі көзқарастар жеткілікті, бірақ бір нәрсе анық – ешбір мемлекет заманның жаңа сын-қатерлеріне жалғыз өзі төтеп бере алмайды. Барлық мемлекеттер бірлесе жұмыс атқаруы керек. Дегенмен, Қытай Халық Республикасы сияқты «сыртқы саясаттағы негізгі ұстанымы ешкіммен одақтаспау» болып келетін мемлекеттердің ендігі қадамдары қандай болмақ?
Халықаралық қатынастарда соңғы уақыттарда қалыптасып отырған жағдай әлемдік тәртіп мәселесін қайта қарау керектігін күн тәртібіне қойып отыр. Халықаралық қатынастардағы жаңа тәртіптің бәрі ірі соғыстар, экономикалық дағдарыстар мен ұзаққа созылған күштер арасындағы тартыстардан шаршаған кезде, жалпы адамзаттың көп бөлігіне ортақ келісімдерге келу негізінде орнаған еді. Бірақ, COVID-19 ешкім күтпеген жаңа сценарий ұсынып отыр. Әрине, коронавирус пандемиясы да соғыс, биологиялық соғыс деген алып-қашпа көзқарастарды айтып жүргендер жеткілікті. Бірақ бұл көзқарастың әлі де болса еш ғылыми негізі жоқ. Пандемиядан кейінгі уақытта әлемдік тәртіпке көп өзгерістер келетіндігін барлығымыз мойындап отырмыз. Бірақ, жаңа әлемдік тәртіптің ендігі көшбасшысы кім? Бұл сұрақтың жауабына байланысты әр түрлі көзқарастар жеткілікті, бірақ бір нәрсе анық – ешбір мемлекет заманның жаңа сын-қатерлеріне жалғыз өзі төтеп бере алмайды. Барлық мемлекеттер бірлесе жұмыс атқаруы керек. Дегенмен, Қытай Халық Республикасы сияқты «сыртқы саясаттағы негізгі ұстанымы ешкіммен одақтаспау» болып келетін мемлекеттердің ендігі қадамдары қандай болмақ?
Жекелеген мемлекеттердің ішінде өтіп жатқан саяси үдерістер халықаралық саясатпен тығыз байланыста көрініс табады. Бір мемлекетте орын алып отырған оқиға басқа мемлекеттердің, тіпті бүкіл әлемнің дамуына ықпал ете алуы мүмкін. Қазіргі күнде жер шарының көптеген аймақтарының экономикалық жүйелерінің өзара байланысы шынайылыққа айналып отыр дейтін болсақ, бір елдегі саяси өзгерістердің көрші елдерге тигізетін ықпалы да өсе түсіп отыр.
Халықаралық қатынас — ол мемлекеттердің экономика, мәдениет, ақпарат және тағы басқа салалардағы өзара әрекеттесуі. Жекелеген мемлекеттер халықаралық аренада өз мүдделерін іске асырады және олар осы мақсатта өзінің жақын көршілерімен, сонымен қатар басқа құрылықтардағы елдермен байланысқа түседі. Ал осы байланыстарды лайықты деңгейде ұстап тұру үшін халықаралық және аймақтық ұйымдар құрылады.
Д8. Әлем-жүйелік реттеудің жаңа құралдары. Халықаралық қатынастардағы күш қолданудың моральдық шектеушілері. Қазіргі халықаралық қатынастардағы интеллект және құқық
Дипломатия мен дипломатиялық механизмдердің қазіргі ролі. Әлем-жүйелік реттеудің негізгі органдары. БҰҰ және «Жетілік тобы». Қазіргі замандағы реттеудің параллельдік құрылымдарының қалыптасуы. НАТО-ның әлемдік тәртіпті реттеудегі ролі. Сыртқы саясат пен халықаралық қатынастарды аналитикалық қамтамасыз ету. Аналитикалық ұсыныстарды жасау бойынша халықаралық орталықтар. «Үшжақты комиссияның» қызметі. Рим клубы. Давостағы бүкіләлемдік экономикалық форум. Қазіргі халықаралық қатынастардың гуманитарлы аспектілері. Адамның әмбебап құқықтары және оларды қорғау. Әйелдер құқықтары және қазіргі гендерлі мәселелер. Аз топтардың құқықтары.  Босқындар мен мәжбүрлі қоныс аударушылардың құқықтары мәселелері. Мәдени құқықтар. «Мәдени плюрализм» және «мәдени-ұлттық автономия» концепциялары.

Құқық дегеніміз – қоғам мүшелерін өздері таныған құндылықтар және стандарттармен байланыстыратын элемент. Бір жағынан ол адамдарға құқықтары мен міндеттері аясында заңды қарым-қатынас қалыптастыруға ерік береді. Екінші жағынан, ол заңдық реттеулерді бұзғандарға ымырасыз болады. Ал халықаралық құқыққа келетін болсақ, оның негізгі субъектілері ретінде жеке тұлға, азаматтар емес, мемлекеттер танылады. Бұл орайда, мына жайтты ескерген жөн. Малколм Шоу мемлекеттерді, жәй «States» деп қана қоймайды, «nation-states» деп атайды, яғни «ұлттық мемлекеттер» дегенді мағынаны білдіреді. Халықаралық құқықтың өзін екіге бөліп қарастыруға болады. Біріншісі – ол қазақстандық құқық ғылымында халықаралық жеке құқық деп аталатын заңдар қайшылығы. Ағылшын жүйесінде Заңдар қақтығысы – «Conflict of Laws» деп аталады. Бұл көбінесе, шетелдік құқықты қолдану және шетелдік соттардың рөлі мәселелерін көтереді. Мысалы, қазақстандық азамат Мәскеуде орналасқан тауар бойынша Ресейде контракт жасасып, оны елде сатқан болса, туындаған дауды қазақстандық сот Ресей құқығы бойынша қарайды. Екіншісі – халықаралық жария құқық немесе халықаралық құқық (осы жерде халықаралық құқық деп сөйлеген кезде әрдайым халықаралық жария құқықты меңзейтінімізді көрсететін теңдікті қоюға болады). Бұл жай ғана құқықтық тәртіпке қосымша емес, ол – дербес құқықтық жүйе. Бұл кітап дәл осы құқықтық жүйе туралы болмақ. Халықаралық жария құқық мемлекеттер арасында орын алатын, соғыстан бастап ғарыш спутниктеріне дейінгі, саудадан бастап адам құқықтарына дейінгі барлық қарым-қатынастарды қамтиды және көптеген халықаралық және аймақтық институттардың жұмысын реттейді.

Халықаралық құқық үйреншікті құқық моделіне сәйкес келмейді. Егер құқық жүйесінде әрдайым атқарушы, заң шығарушы және сот билігі болатын болса, халықаралық құқықта мұндай органдарды анықтау мүмкін емес, яғни Заң шығарушы орган жоқ. Біріккен Ұлттар Ұйымы Бас Ассамблеясына барлық мемлекеттерден жиналған делегаттар қатысады және оның шешімдері, кейбір ерекшеліктерді есепке алмағанда, міндетті болып саналмайды. Халықаралық Сот Гаага қаласында орналасқаны мәлім. Бірақ ол сот дауды тек екі тарап келісім берген кезде ғана қарай алады. Бұдан бөлек, халықаралық құқықта атқарушы орган мүлдем жоқ екенін ескеруіміз керек. Иә, БҰҰ-ның Қауіпсіздік Кеңесі кейбір сәтті шешімдерді қабылдаған болатын. Дегенмен оны толықтай атқарушы билік деп атауға келмейді. Халықаралық құқық қалайша «құқыққа» айналады? Бұл сұраққа жауап беру үшін жергі
лікті құқық пен халықаралық құқықты салыстыруды негізге алу керек. Бұл жөнінде алдағы дәрістерде жеке-жеке тоқталып өтеміз. ХІХ ғасырдың ортасында ағылшын философы Джон Остин «санкция мен жазалауға арқа сүйеген сувереннің пәрмені» түсінігіне негізделген құқық теориясын ұсынған еді. Бұл кон
цепция құқықты тым қарапайым деңгейге түсіріп жіберді. Дегенмен «мәжбүрлеу» идеясы халықаралық құқыққа үңілу кезінде өте айрықша маңызға ие. Мемлекет ішіндегі құқыққа тән санкциялардың біртұтас жүйесі халықаралық құқықта жоқ. Бірақ күш қолдануды ақтайтын және оны заңды деп тануға мүмкіндік беретін жағдайлар ара
тұра ұшырасады. Мәселен, 1966 жылғы Родезияға қарсы экономикалық санкциялар немесе 1950 жылы Корей соғысында Қауіпсіздік кеңесі салған әскери санкциялар. Ал 1990 жылы Иракқа қарсы экономикалық та, әскери де санкциялар салынды. Жалпы, күшпен мәжбүрлеу санкциялары сирек қолданылады. Себебі ондай әрекетті жасау үшін Қауіпсіздік Кеңесінің бес тұрақты мүшесі қарсы болмауы керек.

1946–1971 жылдар аралығында Қытай Халық Республикасының орнына Қауіпсіздік кеңесінде Қытай Республикасы қатысқан болатын. Ол кезде Қытай Республикасын КСРО танымаған еді. Сол себепті КСРО Қауіпсіздік Кеңесіне қатыспай, сегіз айға бойкот жариялады. Дәл осы уақытта Кореяға қарсы күш қолдану резолюциялары қабылданды. Бұл резолюциялардың легитимділігіне қатысты көптеген пікірлер айтылған. Олар көбінесе сол территорияға қатысты белгілі бір саяси ұстанымды көрсетеді. Дегенмен сіздер білу керек бір нәрсе, ол – Қазақстанның ресми ұстанымы бойынша Тайвань (Қытай Республикасы) тәуелсіз мемлекет ретінде танылған жоқ. Бұдан бөлек, мемлекеттердің өз-өзін қорғану үшін күш қолдана алады. Өз құқықтарын қорғау үшін күшке жүгіну процедурасы әлі жетілмеген заң жүйелеріне тән еді, бірақ қазірге жергілікті құқықтық тәртіпте мұндай процедуралар мен әдістер бекітілген биліктің қатаң құзырында. Халықаралық құқық бойынша мемлекеттер агрессия орын алған жағдайда немесе басқа мемлекеттердің заңсыз әрекеттеріне жауап ретінде қорғану амалдарын қолдануы мүмкін. Ондай кезде әр мемлекет қалай, қандай мөлшерде күш қолданатынын өзі шешеді және оны заңдылығына төрелік айтатын ешқандай жоғарғы орган жоқ. Бірақ халықаралық құқықта әскери жанжалдардың қатысушыларына қатысты тежеуші және гуманистік прициптерден құралған халықаралық гуманитарлық құқықтың ережелері бар. «Күш элементтерін» барлық теориялардың алдына шығару халықаралық құқықтың құ
қықтық табиғатын анықтау аясында көптеген қиындықтарға алып келеді. Ең бастысы, мына нәрсені ұмытпау қажет, қазіргі халықаралық құқық саласындағы тренд – күш қолдануды барынша болдырмау.

Д9. Әлемдік саясаттағы қазіргі Батыс және оның баспасөздегі көріністері
Алып мемлекеттердің әлемдік саясаттағы ролі. АҚШ - экономика, саясат және әскери салаларда әлемдік көшбасшы. Германия - Еуропадағы экономикалық және саяси көшбасшы. Францияның, Ұлыбританияның, Италияның халықаралық қатынастардағы ролі. Трансатланттық қатынастардың трансформациясы. Еуропалық Қауымдастық интеграцияның жаңа кезеңінде. Шенген аймағы. ЕО-дағы бейтарап мемлекеттердің позициялары.

Орталық және Оңтүстік-Шығыс Еуропа елдері қазіргі халықаралық саясат үрдісінде.
Халықаралық қатынастарының Батыстық және Батыстық емес секторлары. Көшбасшылықтың артықшылықтары мен кемшіліктері. Американдық көшбасшылықтың перспективалары. Халықаралық қатынастардағы жаңа әлеуметтік және саяси даму модельдері. Полицентризм моделі. “Мондиализм”, “еуропацентризм”, “еуразиялық”, “исламдық фундаментализм” доктриналарының идеологиялық  теке-тіресі. 

Әлемдік саясат (ғылыми зерттеулер саласы ретінде) - [ағылш. world politics] - XX ғасырдың соңғы ширегінде АҚШ-та пайда болған, ғылыми және білімдік пән; 350 жылдан астам үстемдік еткен Вестфальдық жүйенің орнына келген, жаһандану жағдайында қалып- тасқан әлемнің жаңа саяси жүйесін зерттейді. - Вестфаль жүйесі Еуропадағы отыз жылдық соғыс аяқталып, 1648 ж. Вестфаль бейбіт келісіміне қол қойылғаннан кейін құрылды. Ұлттық егемендік принципін негізгілердің бірі ретінде мойындап, Вестфаль бейбіт келісімі жаңа сая¬си қатынастарға жол ашты. Ол бойын- ша мемлекеттік егемендік ұғымы орны- ғып, кез келген мемлекет өз аумағында толық билікке жетті және сыртқы сая- сатын дербес анықтайтын болды. Бүл құқық басқа мемлекеттермен де мойындалады. Өзіне тән басқару тетіктері мен аппараты, саяси және құқықтық нормалары бар ішкі және мемлекетаралық қатынастар жүйесі қалыптаса бас- тады. Осы уақыттан бастап мемлекет әлемдік саяси жүйені құрайтын "молекула" күйіне түсті. Классикалық Вестфаль жүйесінде халықаралық қарым- қатынас мүшелері - қандай да бір міндеттерді шешуде коалицияға бірік- кен немесе өз беттерінше әрекет еткен тек мемлекет болды. Саяси қатынастарды талдаумен айналысатын ғылымдар да пайда болды: мемлекетті талдау деңгейінде - саясаттану; мемлекеттердің қарым-қатынасы деңгейінде - халықаралық қатынастар.
Қазіргі уақытта халықаралық ұйымдар мен жекелеген мемлекеттердің тиімсіз әрекеттері нәтижесінде әлемдік экономикалық дағдарыстың күшеюі орын алуда. Әлемдік экономикада тепе-теңдіктің өзгеруі байқалады, әлем шартты түрде Батыс (АҚШ) пен Шығысқа (Қытай) бөлінген биполярлық жүйемен ауысып жатқанын көруге болады. Осыған байланысты екі ел арасындағы экономикалық бақталастық және монополярлық әлемдік тәртіптің күйреуі салдарынан әлемде орнап отырған экономикадағы теңгерімсіздікті төмендету мәселесі өзекті болып отыр. Бұл мақаланың мақсаты Қытай экономикасының АҚШ-қа парапар көшбасшы сипаттамаларына сәйкестігін анықтау болды. Осы мақсатта Қытай қаржы жүйесінің бәсекеге қабілеттілігі, юанның халықаралық қаржы нарығына интеграциялану дәрежесі мәселелері зерттелді. Кейс-стади әдісі негізінде Қытай қаржы нарығының дамуы АҚШ-пен салыстырылып талданды. Зерттеу нәтижесі юанның халықаралық есеп айырысудағы рөлі шамалы екенін және жалпы айналымның небәрі 4,3%-ын құрайтынын көрсетті. Сонымен қатар, юань SDR (Арнайы қарыз құқығы) қоржынына енгізілгенімен, әлемдік резервтік валюта ретінде кеңінен қолданылмайтыны анықталды. Зерттеу негізінде еркін айырбасталатын юань және валютаның еркін режимі енгізілмесе, Қытайдың қаржы жүйесі АҚШ-пен бәсекеге түсе алмайды деген қорытынды жасауға болады. Тиісінше, қазіргі уақытта Қытайды әлемдік экономикалық жүйеде толыққанды екінші полюс деп санауға әлі ерте деп қорытындылауға болады.
1945 жылдан бері халықаралық тәртіпте құқықтық негізде үлкен өзгеріс бола қойған жоқ. Әрине биполярлы әлем 1991 жылы Кеңестер Одағы ыдырағаннан кейін бірполярлылыққа ауысты. Американың жалғыз көшбасшылық дәуірі басталды. Шындығында Америка дәуірі 1945 жылы ІІ дүние жүзілік соғыстан пайдамен шыққан жалғыз мемлекет болған күннен басталған еді. Содан бері әлемдік тәртіп мәселесіне қатысты пікір білдірген саясаткерлер мен сарапшылардың барлығы дерлік әлемдік тәртіп өзгеруі үшін соғыс (экономикалық, әскери, мәдени тб.) болуы міндетті деп келген еді. Кез келген ірілі-ұсақты мемлекеттердің тарих сахнасында ертелі-кеш өмір сүруі, өз артына өзіне лайықты өркениет қалдырады деген сөз. Ұлы империялар мен алпауыттар (державалар) жалпы адамзат өркениетінің даму жолына тікелей әсер ететіндігі сөзсіз. Алпауыт мемлекеттердің бірі күшейіп, екіншісі сәйкесінше әлсіреп, тіпті тарих сахнасынан жойылып отыратындығы заңдылық. Бірақ, Imad Fawzi Shueibi атты ғалымның пікірі бойынша Ұлы империялық мемлекеттің қартаюынан жойылмайды. Империяның орнында әлсіз, тіпті кішкене ғана мемлекет қалса да, сол ұлттың, сол империя құрған мемлекет тұрғындары ұрпақтарының санасында, өмір сүру ұстанымдарында эмпирикалық ойлау сақталады және қолайлы жағдай туа қалған жағдайда қайта жаңғырады деген көзқарас білдіреді. Осы аргументтерді айта келіп автор, Қытай мен Ресей сияқты мемлекеттердің ХХ ғасыр соңында әлемдік сахнада өз ықпалдарын жоғалтуы уақытша екендігін және ХХІ ғасыр басында осы мемлекеттер қайта күш алуына қолайлы жағдайлар қалыптасып келеді дегенді айтады. Оған қоса, Америка дәуірінің аяқталып келе жатқандығын алға тартады. Әлемдік тәртіп мәселесінде осы екі мемлекет міндетті түрде араласуы керек деген ұстанымын жеткізген. Ұлттық кодтың сақталатындығына біз де келісеміз. Бірақ аталған автор, Қытай мен Ресей Федерациясын ғана осындай мемлекеттердің қатарына жатқызуына өз қарсылығымызды да білдіргіміз келеді. Егер, эмпирикалық ойлау ұлт санасында сақталатын болса, Ұлы Түрік қағанаты, Монғол империясы, Алтын Орда мемлекетінің мұрагерлерінде де осы сана сақталады деген сөз. 
Д10. Қауіпсіздіктің жаңа түрлері және оның саяси 
журналистикағы алар орыны
Қауіпсіздік түсінігі. Қауіпсіздік түсінігінің тарихи эволюциясы. Қауіпсіздік принциптері. Халықаралық, аймақтық, ұлттық және ғаламдық қауіпсіздік түсініктері. Ұжымдық қауіпсіздік мәселелері.

Ғаламдану және халықаралық қауіпсіздік. Халықаралық қауіпсіздіктің негізгі ұстанымдары мен компоненттері. Халықаралық қауіпсіздіктің деңгейлері: жеке, топық, ұлттық, халықаралық.

Еуроатланттық аймақтың қауіпсіздігіне төнетін ядролық қатерлер. Қауіпсіздіктің аймақтық деңгейдегі жаңа дәстүрлі емес аспектілері. Қауіпсіздікті қамтамасыз етудегі МАГАТЭ-нің ролі. Үрейлендіру ядролық қаруды қолданудың алдын алудың маңызды элементтерінің бірі ретінде. Күшті және әлсіз елдердегі қауіпсіздіктің ерекшеліктері.

Еліміз егемендіктің бастапқы ке​зінде-ақ өңірлік және жаһандық қауіпсіздік Қазақстанның сырт​қы саясатының негізгі басым​дық​тарының бірі болатынын төрт​күл дүниеге жария еткен еді. Содан бері еліміз халық​аралық аренада сол бағытты берік ұстанып, оны бел​сенді түрде жүзеге асырып келеді.

азақстанның және оның басшы​сы​ның жаһандық және өңірлік қауіпсіздік пен тұрақтылықты қамтамасыз ету бойын​ша көтерген, сондай-ақ іске асырылған бас​тамалары аз емес. Бүгін​де олар әлемдік қоғамдастық пен ха​лық​​аралық ұйымдар тарапынан жоға​ры бағаланып, үлкен қолдауға ие бо​лып отыр. Бұл мәселелерде, ең алдымен, өткен ғасырдағы тоқсаныншы жыл​дардың басы көз алдымызға келеді. Сол 1991 жылы Қазақстан әлеуеті бойын​ша әлемде төртінші орында тұрған ядро​лық қарудан өз еркімен бас тартты. Бұ​рын-соңды тарихта болмаған мұндай іс-әрекет тың және батыл қадам деп та​нылды. Сондай-ақ бұл өзге елдерді айт​пағанда, ядролық қаруы бар мүйізі қа​рағайдай мемлекеттердің өзін қайран қалдырды. Бұл еліміздің бейбіт​сүйгіш саясатын паш етіп қана қоймай, сол кездегі ядролық арсеналы бар ірі елдер – АҚШ, Ресей, Қытай, Ұлыбритания және Францияның ядролық сынақтарға мораторий жариялауына себеп болды.

Қазақстан бастамаларына, сондай-ақ 2015 жылғы желтоқсан айында БҰҰ Бас Ассамблеясы Ядролық қарудан азат әлем құру туралы жалпыға ортақ декларация қабылдағанын қосар едік. Осы орайда Мемлекет басшысының «Әлем. XXI ғасыр» манифесінде ай​қын​далған үш қағидат пен бес нақ​ты бағыттың біріншісі – ядролық қару​мен қатар, жаппай қырып-жоятын қарудың басқа да түрлеріне, оның ішінде БҰҰ-да жаппай қырып-жоятын қаруды жасау және оны жетілдіруге арналған ғылыми жаңалықтарды есепке алу реестрі арқылы тыйым салуды ұсынды. Бұл мәселе Қазақстанның БҰҰ Қауіпсіздік Кеңесіндегі қызметінің жеті басымдықтарының қатарына кіреді.

Семей сынақ полигонының жабылу​ы​на 25 жыл толуы аясында 2016 жылғы 29 тамызда Астанада әлемнің 50-ден астам елінен келген мемлекеттер басшылары және халықаралық ұйымдардың жетекшілері мен танымал саяси қайрат​керлер қатысқан «Ядролық қарусыз әлем» атты халықаралық конференция өтті. Қазақстандағы G-GLOBAL форумы аясында XXI ғасырда ядролық қарусыз әлемді қалыптастыру бойынша кең ауқымды мәселелерді интерактивті форматта жүргізуге болатыны дәлелденді.

Әлемде қауіпсіздік пен тұрақтылықты қамтамасыз етудің бірден-бір жолы – татулық пен өзара келісім орнату. Бұл бағыттағы Қазақстанның дінаралық және өркениетаралық диалог өрбітудегі маңызды бастамасы – 2003 жылдан бері шақырылып келе жатқан Әлемдік және дәстүрлі діндер лидерлерінің съезі. Өз жерінде түрлі этностар мен дін өкілдері бейбіт өмір сүріп жатқан Қазақстан Астанада бір үстелдің басында мұсыл​ман, христиан, буддизм, иудаизм және басқа да діндердің қайраткерлерін жинап, өзекті халықаралық мәселелерді бірлесіп шешу жолдарын талқылауға мүмкіндік жасады.

Азиядағы өзара іс-қимыл және сенім шаралары жөніндегі кеңесті құру маңызды әрі дер кезінде жасалған қадам болды. Президент аталған ұйымды құру туралы ұсынысын 1992 жылы БҰҰ Бас Ассамблеясының 47-сессиясында көтерген болатын.

Бүгінде бұл Кеңес Еуропадағы қауіп​сіздік және ынтымақтастық ұйы​мы​ның азиялық үлгісіне айналып ке​леді. Мұнда ұжымдық қауіпсіздіктің механизмдерін қалыптастыруда инсти​тут​тық шаралардан басқа құқық​тық және бағдарламалық шаралар кешені де іске асырылады.

«Аймақ» деген классикалық анықтама шеңберіндегі елдердің өсіп келе жатқан өзара тәуелділігі, аймақтық қауіпсіздік кешендерін айқындау саласындағы тәсілдерін қайта қарау қажеттілігін көрсетеді. Егер Орталық Азия аймағында бар қауіпсіздік мәселелерін алып қарайтын болсақ, онда олардың басым бөлігі аймақтық қауіпсіздік проблемаларына жатады. Сондықтан, егер Орталық Азия елдеріндегі интеграция болмаса да кооперация, қауіпсіздіктің негізгі факторына айналуы мүмкін, бұл сайып келгенде, қауіпсіздікті қамтамасыз ететін ішкі жүйелерден — аймақтық қауіпсіздік кешендерінен тұратын қауіпсіздік жүйесін құру қажеттілігіне әкеледі. Аймақтық деңгей қауіпсіздік мәселелерін талдаудың орталық деңгейі ретінде қарастырылуы керек. Бұл деңгей ішкі және аймақ елдеріндегі жағдайларды, көрші елдер арасындағы қатынастарды және аймақтық процестердің жаһандық белсенді державалармен өзара әрекеттесуін зерттеудің байланысын білдіреді. Жаһандық, аймақтық және ұлттық қауіпсіздік салаларындағы жаңа міндеттерді зерделеу кешенді талдауды қажет етеді. Әлі де болса жүйелік тәсіл, салыстырмалы тарихи әдіс, синтез және талдау әдістерінің, эмпирикалық зерттеулердің, қолжетімді құжаттар мен материалдарды талдауда контент-анализ, сондай-ақ құрылымдық-функционалдық және институционалдық тәсілдердің жиынтығына негізделген талдау маңызды болып қала береді.

Д11. Саяси журналистика және ұлтық концепция

Қауіпсіздік түсінігінің 90- жылдардағы эволюциясы. Американдық дәстүр. Еуропалық дәстүр. Экологиялық, әлеуметтік, энергетикалық қауіпсіздік. Мәдени қауіпсіздік. Ақпараттық қауіпсіздік. Ұйымдастырылған қылмыс. Халықаралық терроризм мәселесі.

Ұлттық қауіпсіздік концепциясының анықтамасы. Ұлттық мүдде. Ұлттық қауіпсіздік қатері. Қауіпсіздік саласындағы Қазақстанның ұсыныстары. СВМДА - даму кезеңдері,  мүше және бақылаушы елдер. ШОС. ОДКБ.

Қазақ журналистикасы – бұқаралық ақпарат құралдары арқылы елдегі және әлемдегі жаңалықтар мен оқиғалар, саяси, әлеуметтік, экономикалық, мәдени, рухани құбылыстар жөнінде халыққа хабар тарататын шығармашылық қызмет түрі.

1) Әлемдегі жаңалықтар мен оқиғалар, саяси, әлеуметтік, экономикалық, мәдени, рухани және табиғи құбылыстар жөнінде жұртшылыққа мағлұмат беріп, қоғамдық пікір қалыптастыратын әдеби-шығармашылық қызмет түрі; 2) белгілі бір халықтың нақты бір кезеңде шыққан газет-журналдарының жүйесі, оларда жарияланған материалдар жиынтығы; 3) баспасөз тарихын, теориясы мен практикасын зерттейтін ғылым саласы.
Әдеби-шығармашылық қызмет түрі ретінде журналистика саяси, салалық, тақырыптық т.б. басылымдар, радио және телебағдарламалар арқылы қоғамдағы көкейкесті мәселелерді қозғап, алуан түрлі аудиторияны әлеуметтік, саяси және арнаулы мағлұматтармен қамтамасыз етеді. Қоғам дамуының заңдылықтары, әлеуметтік, экономика және рухани мәселелер жөнінде мағлұмат беріп, жұртшылықтың қоғамдық пікірін қалыптастырады. Журналистикаға берілетін анықтамалар мен тұжырымдар барлық уақытта біркелкі болған емес. Кейбір тұжырымдар журналистика қоғамдық ой-пікір мен дүниетанымды қалыптастыратын, сол уақыттағы нақтылы оқиғаларды барлық жағынан қамти отырып, ондағы ағымдар мен процестерге, сондай-ақ құбылыстарға түсінік бере алатын әлеуметтік-бағыттаушылық мәнге ие болуы қажет дегенге тоқталса, кейбір тұжырымдар журналистика тек қана боямасыз ақпарат жеткізуші құрал, сондықтан тыңдаушы не оқырманның ой-пікірді өзі қорытуына, дүниетанымдық таңдау жасауына мүмкіндік қалдыруы тиіс деп санайды. Тіпті қазіргі заманғы ақпарат құралдарының қайсыбірі өз өнімдерінің ішкі мазмұны мен идеясына, ал кейбіреуі жалаң хабарды неғұрлым шұғыл да шапшаң таратуға баса назар аударып жүр. Осыған байланысты журналистиканы қалыптасқан жалпыадамзаттық ортақ құндылықтармен қатар әрбір елдің өзіндік ішкі бағыттары арқылы дамитын пластикалы ақпарат тарату түрі ретінде қарастыруға болады. Адамдарға ықпал ету мақсатында ақпарат жинақтау және оны тарату іс-әрекеттерінің белгілері ежелгі дәуірлерде-ақ байқалған.

Жекелеген хабарламалар немесе мәліметтер жариялау әр түрлі әдіс-тәсілдер арқылы жүзеге асырылды: шешендер мен жаршылар ақпараттарды ауызша жеткізсе (қ. Жаршы), Мысырда (Ежелгі Египетте) жаңалықтар жазылған папирустар, Ежелгі Римнің қоғамдық орталықтарында хабарлама ілінетін арнаулы тақталар арқылы жазбаша жүргізілді. Әр түрлі елдерде қазіргі газеттердің алғашқы бастауы ретіндегі жаңалықтар жазылған қолжазбалар пайдаланылды. Неміс өнертапқышы И.Гутенбергтің (1394/99 – 1468) баспа машинасын ойлап табуы (1445) қазіргі заманғы түсініктегі журналистиканың пайда болуына ықпал етті. Алғашқы газеттер Германияда 1609 жылы, Ұлыбританияда 1622 жылы, Францияда 1631 жылы шыға бастады.

Журналистика термині алғаш рет Францияда пайда болған. Ал Ресейде бұл термин әуелгі кезде журналдар жиынтығы деген мағынаны білдірсе, 19 ғасырдың ортасынан бастап барлық мерзімді басылымдарға қатысты қолданыла бастады. Қазақ тіліне журналистика термині орыс тілі арқылы еніп, 19 ғасырдың 2-жартысынан бастап белсенді қолданысқа ие болды (қ. Қазақ журналистикасы.). 19 ғасырдың соңы мен 20 ғасырдың басында фотография мен кинематографияның пайда болуына байланысты фото және киножурналистика дүниеге келді (қ. Фотография, Деректі кино). 20 ғасырдың 20-жылдарынан бастап радиотехника жетістіктеріне байланысты радиожурналистика (қ. Радиохабар), 40-жылдарынан бастап тележурналистика қарқынды дами бастады (қ. Тележурналистика). 20 ғасырдың 90-жылдары ақпарат тарату көлемі мен шапшаңдығы жөнінен журналистиканың басқа салаларынан әлдеқайда басым түсетін бүкіләлемдік байланыс торабы – Интернет жүйесі пайда болды (қ. Интернет).

Ұлттық идея - ұлттың сол тарихи кезеңде өзін-өзі тануынан көрініс табатын ұлттық санада басымдыққа ие көзқарастар. Зерттеушілер бұл үғымның екі қырына баса маңыз береді. Бір жағынан, қауымдастықтың өзін-өзі ұлт деп танып, түйсінуі, екінші жағынан оның ерекше тарихи адамдар қауымдастығы ретіндегі өз көзқарастары, ұстанымдары, құндылықтары жайлы жалпақ әлемге жар салуы. 
Бүгінде кең қолданылатын код деген сөзді құлыпты ашатын құпия кілт ұғымында түсінуге болар. Демек, қа​зақтың ұлттық коды деп қазақ хал​қының жаратылысын, таби​ға​тын, рухани бітімін, өмір салтын ай​қындайтын белгілерді айтқан жөн шығар. Яғни, тарихи тамыры тереңде жатқан, ұлтымыздың күні бүгінге дейін бәрінен жоғары баға​ланатын қасиеттері, солардың сы​ғымдалып тұжырымдалған фор​му​ла​сы қазақтың ұлттық бол​мы​сының сы​рын түсінуге апаратын, тиісінше қастерлеп сақтауға жататын  құпия кілттің тап өзі боп шығуы ғажап емес. 
Қазақ халқының ұлттық болмысы ғасырлар бойы қалыптасып, бекем орныққан, сондықтан да ол қазақ рухын небір күйзелістерден аман алып келе жатқан айрықша қасиетке ие. Халқымыздың сол қасиетін танытатын формула күллі материалдық байлықтан адами құндылықты биік қоятындығымен ерекшеленеді. Өйткені, бағзы заманда әділеттілік, адал​дық, шыншылдық және ах​лақ (мораль) дәулет атаулыдан әлдеқайда артығырақ бағаланатын. Бірақ заман ауысты, бір кездері құбылмалы саясат билеген уақыт ыңғайынан туындаған кемшіліктер кейіннен үлкен дертке айналды. Бұрындары «малым – жанымның садағасы, жаным – арымның сада​ға​сы» делінетін, барша игіліктен арды, ұятты, ахлақты жоғары қоятын қазақ​тың өмір сүру ережесі қатты өз​ге​ріске ұшырады. Тиісінше ұлттың этикалық қоды бұзылды немесе бұзылып бара жатыр. Салдары – бүгінгі қоғамның барлық саласын жайлаған сыбайластық пен сыбайлас жемқорлық, көпке түсініктірек тілмен айтқанда – коррупция. Тілге тиек етіп отырған бағдарламалық ма​қала осы құбылыспен күресуге ша​қырады, адамгершілік ұстыны​мы​з​ды нығайтуға мегзейді. 
Тәуелсіз даму жолына түскен шақ​та «жаһандану үдерісі келе жатыр, одан ешқайда қашып құтыла ал​май​мыз» деген пікір естілген. Жа​һан​дану дегеніміз тұрмысқа, ел басқару жүйесіне, шаруашылық, кәсіпорын, білім беру мен тәрбиелеу орындары біткеннің бәріне батыс​тың жаңа технологиясын ұсынған бұқа​ралық мәдениетінің жан-жақты шабуылы нәтижесінде пайда болатын заманауи жаңа түр болып шықты. Жаһандану үдерісі біздің тарапымыздан ешқандай тосқауыл көрген жоқ. Ешқандай кедергі кез​дес​пегендіктен де жастар санасын тез жаулады. Тіпті, ұлттық құн​дылықтарға көзқарастың өзі өзге​ріс​ке ұшырай бастады. Ал бұл мәдени кодымыздан айырылудың алды еді. 
Рухани кодымыздың басты тіні, ұлттың күллі қастерлі ұғымдарын, қасиеттерін бойына жиған өзегі тіл болып табылатыны құпия емес. Міне, сол қасиетті ана тіліміздің қуаты бүгінде әлі де алаңдатады. Ту​ра​сын айтқанда, мемлекеттік мәр​те​бесіне қарамастан, қазақ тілінің қолданыс аясын тиісті дәрежеде кеңейте алмау, оны өзге тілдермен қойыртпақтап, бұзу, дұрыс сөйлемеу, тіпті мүлдем ұмыту өзіміздің ұлттық құндылықтарымыздың жүйесін сақтай алмауға әкеліп соғатыны анық. Елбасының мақаласында соның алдын алу әрекетіне көшу (қолданыстағы реформаланған кирилді латын графикасына ауыс​тыру) мәселесі қарастырылады. Біз бұл жөнінде басқа да ұлт мүддесіне жани аши қарайтын азаматтар қа​та​рында әрәдік пікір білдіріп жүр​ген​діктен, алфавитті, лажы болса, латын әріптерін қазақыландыру мақ​сатымен реформаламай, мүм​кіндігінше Байтұрсынов тәсілімен өзгеріссіз таңбалау жағындамыз.  Тек, екпін қойып айтарымыз – латынға көшу сәтті болу үшін, сөз​бұйдаға салмай, мемлекеттік тіл​ді өз мәртебесі деңгейіне көтеру, яғни қоғамдық-саяси функциясын күрт арттырып, қолданыс аясын мейлінше кеңейту қажеттігін еске салумен шектелеміз. 
Д12. Қазақ саяси журналистикасы мен Ресей саяси журналистикасндағы ұқсастықтар, өзгешеліктер
Үкіметаралық ұйымдар, қызметі, әлемдік саясаттағы орны мен ролі. БҰҰ, ЕҚЫҰ, ЕО және т.б. Экономикалық ұйымдар мен топтар. Әлемдік экономикалық нарық және халықаралық экономикалық ұйымдар, олардың ерекшеліктері. Аймақтандырылу мәселесі. Мемлекетаралық аймақтық бірлестік түрлері: ЕО, НАФТА, АТЭК, ОАЕ, ОЭС және т.б. Халықаралық экономикалық ұйымдар және олардың Қазақстандағы қызметі. БҰҰ-ның жаңаруы. БҰҰ қазіргі әлемде: пәрменділік мәселесі. БҰҰ-ның комитеті, Халықаралық сот жаңа жағдайларда. ЕҚЫҰ-ның жаңа функциялары. Қауіпсіздіктің еуроатлантикалық сипаты. Еуропа Кеңесінің кемсітпеушілк мониторингы, демократиялық институттардың қақтығыстардан кейінгі аралықта әрекетін дамыту, “жас демократияларға” қолдау көрсету салсындағы қызметі. НАТО өзгеріп жатқан әлемдік саясат жағдайында. НАТО әлемдік саясаттың шынайы факторы және еуропалық және әлемдік қауіпсіздіктің кепілі ретінде. НАТО құрамы мен ықпал ету аймағының ұлғаюы: геосаяси тепе-теңдіктің бұзылуы. НАТО және Ресей: қатынастар мәселесі. Интерпол және Еуропол. Интерполдың халықаралық қылмыспен күресі. Еуропол аймақтық ұйым ретінде.

Әр мемлекетте баспасөздің ұлттық және тәуелсіз сипат алуы қарап тұрсаңыз, егемендік пен еркіндіктің символындай болып көрінеді. Елдің тарихының өткенін зерттеп, бүгінін талдап, ертеңіне дейін болжап жазар баспасөз – мемлекеттің әр мүшесінің ақпарат көзіне айналған. Барлық басылымдар саяси-әлеуметтік, әдеби-қоғамдық ұстаным мен бағыттарына қарай ел тынысын, жаңалығы мен жалпы хабарын сол сипатта мазмұндайды.

Дегенмен бұл тақырыпта сөз қозғамас бұрын, алдымен, баспасөзді ақпаратпен қамтитын журналистиканың жеке өз алдына ғылым ретінде тану − көптеген мамандармен мойындалмай жүргендігін айта кеткен жөн. Бұл отандық көлемдегі дәйек қана емес, жалпы әлемдік журналистиканың ғылымның критерийлеріне сай еместігінің дәлелі. Әлбетте, кез келген ең жеңіл деген әрекеттің өзі теорияға негізделеді. Бұл – бүгінгі таңда журналистиканы ғылыми-теориялық негіздеу және нығайтуды өзекті мәселеге айналдыру қажеттілігін туындатып отыр.

Әр мемлекетте баспасөздің ұлттық және тәуелсіз сипат алуы бір қарап тұрсаңыз, егемендік пен еркіндіктің символындай болып көрінеді. Елдің тарихының өткенін зерттеп, бүгінін талдап, ертеңіне дейін болжап жазар баспасөз – мемлекеттің әр мүшесінің ақпарат көзіне айналған. Барлық басылымдар саясиәлеуметтік, әдеби-қоғамдық ұстаным мен бағыттарына қарай ел тынысын, жаңалығы мен жалпы хабарын сол сипатта мазмұндайды.

Дегенмен, бұл тақырыпта сөз қозғамас бұрын, алдымен баспасөзді ақпаратпен қамтитын журналистиканың жеке өз алдына ғылым ретінде тану − көптеген мамандармен мойындалмай жүргендігін айта кеткен жөн. Бұл отандық көлемдегі дәйек қана емес, жалпы әлемдік журналистиканың ғылымның критерийлеріне сай еместігінің дәлелі. Әлбетте, кез-келген ең жеңіл деген әрекеттің өзі теорияға негізделеді. Бұл – бүгінгі таңда журналистиканы ғылыми-теориялық негіздеу және нығайтуды өзекті мәселеге айналдыру қажеттілігін туындатып отыр. Журналистика саласының осы бағыттағы /әрекеттер негізінде/ нағыз өзекті мәселелер жиынтығын мысалға келтірейік. Сонымен, ғылым қалыптастырған қағидаттар мен БАҚ еңбегінің нәтижесі бір арнаға тоғыса алмай келеді. Егерде біз бүгінгі күні өзекті болып тұрған осы мәселені өз алдымызға сұрақ етіп қояр болсақ, оған /журналистикалық әрекеттер барысында/ негіз болар кейбір дәлелдерді себеп етіп көрелік.

Біріншіден, ғылымның түпнегізінде этиканың жатқандығы көп нәрсені түсіндіреді. Бұл – дәлелдеуді қажет етпейтін аксиома десек те, егер дәлелмен нақтылайтын болсақ, бұл – бүгінгі күні ғалымдардың негіздеуімен ғылымда мойындалған теория. Ғалым Александров бұл тақырып барысында көп ізденіп, ғылымның этикасыз өмір сүре алмайтындығын дәлелдеді. Ол өз тұжырымдамасын Будда ілімінің қалыптасуын мысалға келтіру арқылы дәлелдейді. Мысалы, тарихи аңызда былай деп беріледі:

«Будда үйінен шығып, айналасындағы азғындалуды, адамдардың азабын, кедейлердің қорлығы мен байлардың зомбылығын көреді. Осыдан оның көкірегенде мұқтаждарға көмектесіп, азғындалғандарды оң бағытқа бұру тілегі оянады.»

Будда этикасының ғұмыры − дәуірлерді қамтыған ілімнің қалыптасуына алып келді. Карл Маркстың да адамдарға көп нәрсені анықтаған еңбегінің жазылуына түрткі болған жәйттерден, көзқарастарынан − бұндай әрекет аңғарылады. Демек ғылымның қозғаушы күші – этика − адамдардың қажеттілігін өтеуге деген ұмтылыс. Осы тұста объективтіліктің қажеттілігі тайға басылған таңбадай-ақ көрініп тұр. Адам басқаның қажеттілігін өтейтін әрекеттер жасау үшін ең бірінші кезекте өзіндік «меннен» арылуы тиіс. Бұндай қадамға барардан бұрын, алдымен оның талабына қол жеткізбей, не мән бермеген жандар тарапынан үлкен қателіктер кетіп жатады. Мысалға қарапайым ғана ана мен бала арасындағы қарым-қатынасты алайық: анасының жақсы пиғылының перзентіне кері әсер етуі, әбден мүмкін немесе медицинадан хабары жоқ адамның өзі қаламаса да, емделушіге залалын тигізуі т.б. Ғылыммен айналысатын адам өзгелердің қажеттілігін ешқандай сезімдердің тұмшалануынсыз көре білуі керек. Міне − этиканың болмысы. Осыдан журналистиканың ең өзекті мәселесі туындайды – этикаға негізделмеуі, ал салдары ғылым ретінде әлеуеттен өз орнын ойып ала-алмауында болып тұр.

Бүгінде PR жасаудың бір жолы болып саналатын сенсация – бұрын ешкім естімеген, таңғалдыратын жаңалық болуы керек. Өмір заңдылығынан, логикалық тұжырымдамаларға сүйенсек, табиғи сенсацияның апта сайын, кейде тіпті ай немесе жыл сайын орын алуы мүмкін емес. Ал, басылымдар айлық, апталық, күнделікті жиілікте шығады. Және олардың алдында тираж көбейту, рейтинг көтеру, журнал немес газеттің сатылымын өсіру секілді мақсат тұрады. Ал, бұған сенсация арқылы қол жеткізуге ұмтылатындардың саны күн санап өсіп келеді. Таңғаларлық жағдайдың күнделікті қажеттіліге негізделген еңбек − этикалық нормаларға қаншалықты деңгейде сәйкес бола алады? Адамдардың қажеттілігін өтеу емес, керісінше жалған көзбояушылыққа арбап, материалдық және рухани зиянын тигізу алдыңғы орынға шығып кетеді.
Қазақ журналистикасындағы үлкен бір мәселе — монетизация болып отыр. Медианың қаржы тұрғысынан тәуелділігі оның контент сапасына әсер етеді. 
Қаржылық тәуелділіктің бірі — мемлекеттік тапсырысқа тәуелді болу. Қазақ тіліндегі ақпарат құралдарында бұл өте басым. Тіпті жергілікті әкімдіктер журналистерге қол баласы сияқты қарап, жекіріп сөйлеп, бұйрық береді. Бұл да қаржылық тәуелділіктен болады. Содан бізде мемлекеттік тапсырысты орындау үшін газет бетін көлдей мақала, сұхбаттармен толтырады. Ал газеттің бір шаршы сантиметрі ақша. Шетелдік басылымдардан біздегідей көлдей сұхбат көрмейсіз. Содан контент қызықсыз болып, «бізге ешкім жазылмайды» деп айтады. Медиа аудиторияның сұранысын қанағаттандырып, қызықтыра білу керек. Монетизация, медиаменеджмент жағы, өкінішке қарай, қазақ тіліндегі медиада ақсап тұр. Мемлекет бюджетіне қол жайып, қарап отыру көп. Жоба жасау, медиаға бизнес ретінде қарау жоқ. Түркітілдес журналистер қоры 7 жылдан бері түрлі жоба жасайды. Корпорациялар, компаниялар медиаңызға шығып, өтініш жасауы керек не өзіңіз барып, ұсыныс бересіз. Ал қазақ журналистерінің арасында орнынан қозғалмай ақша тапқысы келетіндер бар.

Д13. Трансұлттық саясат және саяси журналистика
Қару-жараққа бақылау орнатудың жолдары, құралдары және әдістері. Халықаралық құқықтың нормалары. Тыйым салынған қару-жарақтың түрлерін өндіру мен сақтау жөнінде ақпараттармен өзара және жедел алмасу. Жаңа өзгерістер мен қорғаныс технологиясын жетілдіру. Технология және қазіргі кезеңдегі ӘӨК (ВПК) дағдарысы: Батыстағы, Ресейдегі және Қазақстандағы жағдайларды салыстырмалы талдау. Әскери технологиялар және қос мақсатты технологиялар - қақтығыстық потенциал.

Ресей, Қазақстан  және ТМД-ның басқа да елдерінің НАТО елдерімен әскери-саяси байланыстарының тереңдей түсуі. 
Трансұлттық саяси кеңістік - мемлекеттен жоғары шешім қабылдау деңгейі бар жаңа субъектілердің пайда болуымен сипатталатын саяси шынайылықты ұйымдастырудың қазіргі бейнесі. Трансұлттық саяси кеңістік қазіргі жаһандану жағдайында постиндустриалды қоғамның пайда болуының, дәстүрлі ұлттық мемлекеттердің дағдарысқа ұшырауының салдары болып табылады. Әлеуметтің құрылымдық ұйымдастырылудың, экономикалық және құндылықты басымдықтардың өзгеруі, бірыңғай әлемдік экономиканың пайда болуы саяси сахнаның алдыңғы қатарына дәстүрлі ұлттық мемлекеттермен қатар, әлемдік саясаттың субъектілері болып табылатын жаңа факторларды әкелді. Оларға ең алдымен, мемлекетаралық және мемлекеттің үстіндегі ұйымдар, трансұлттық корпорациялар, қоғамдық және азаматтық қауымдастықтар және т.б. жатқызылады. Әлемдік экономиканы қалыптастыру шешім қабылдаудың жаңа әлемдік деңгейімен және оның дәстүрлі, жаңа субъектілерінің арасындағы ашық шекарамен сипатталатын әлемдік саяси жүйені қалыптастыруды талап етті. Қазіргі мемлекеттің қызмет аясы тарылуда, өйткені дәстүрлі мемлекеттік институттар өз шекарасы аумағында да, әлемдік ауқымда да экономикалық процестерді бақылаудан қалады. Мемлекеттік қызметтің бір бөлігі мемлекеттен жоғары деңгейдегі ұйымдарға беріледі (ең алдымен, ТҰҚ сияқты трансұлттық құрылымдарға немесе мемлекетаралық ұйымдарға - ХВҚ, ӘБ, ЕО және т.б.). Дәстүрлі-мемлекеттік өкілеттіктің келесі бөлігі аумақ, аймақ құзырына беріледі, олар да саяси-басқарулық қызметтің субъектісіне айналуда. Трансұлттық саяси кеңістік өз құрамынан дәстүрлі ұлттық мемлекеттерді шығармайды, өйткені, көптеген аймақтарда олар әлемдік саясаттың бірден- бір әрекет етуші субъектілері болып қалып отыр, алайда, олармен қатар, әлемдік мәселелерді шешуде жаңа саяси факторлар қатысуда.
Трансұлттық корпорация — келісілген саясат пен ортақ стратегия жүргізуге мүмкіндік беретін шешімдер қабылдау жүйесіне сәйкес екі немесе одан көп елде жұмыс істейтін бөлімшелері бар, орналасқан еліне, меншік нысанына тәуелсіз, жекеше, мемлекеттік немесе аралас кәсіпорын; шетелге тікелей қаржы (инвестиция) салушы фирма. Трансұлттық корпорацияның қай елдікі екені оның штаб-пәтері орналасқан ел бойынша анықталады. Төлем балансы тұрғысынан шетелдік кәсіпорынның кез келген несие беруі немесе акцияларды (жарғылық капиталдағы жарнапұлды) сатып алуы шетелдің тікелей қаржы салуына жатады. 
Қазіргі нарықтық экономика кезінде ішкі және сыртқы экономиканың дамуы мемлекеттің саяси – экономикалық жағдайының өзгеруінің себептерінің бірі. Әлемдік тәжірибе сыртқы нарықты жаулауда көптеген шаралар қолдануда, соның тиімдісі трансұлттық корпорациялар құру.
ТҰК өзінің дамуында бірнеше кезеңдерден өтті. Алғашқы ТҰК ХІХ ғасырдың соңынан бастап бірінші дүниежүзілік соғыс (1914-1918ж) кезеңдерінде пайда болды. Ол кезде Азия, Африка елдерінде шикізат ресурстарын өндірумен айналысты. Олар көбіне картель және синдикат ретінде қызмет атқарды. Екінші кезең (1918-1939 ж) дүниежүзілік соғыс кезінде болғандықтан табыс әкелетін іспен, яғни қару-жарақ және әскери техниканы өндірумен айналысты. Ол елдерге Еуропа, Жапония, Американы жатқызуға болады. Үшінші кезең екінші дүниежүзілік соғыстан кейінгі уақытты қамтыды. Бұл кезеңде ғылыми-техникалық кезең, ғылым және өндіріс (атом энергетикасы, электронды құралдар, космос) зерттеулері. Көбіне ұйымдық қатынас бойынша концерн, конгломератқа ұқсас болды. Төртінші кезең 1970-1980 жылдары дами бастады. Нарық дами бастағасын, бәсекелестік деңгейі жоғарылап, дамушы дүниежүзілік ТҰК құрылды. Бесінші кезең ХХ ғасырда аумақтық экономикалық интеграция кезінде дамыды. Бірлескен экономикалық аумақтар пайда болды. Бас компаниялар мен олардың еншілес мекемелерінің өзара қатынасы түрі жөнінен барлық трансұлттық компаниялар үш түрге бөлінеді:
· Этноцентрлік (этноорталықтық)

· Полицентрлік немесе аймақтық

· Геоцентрлік

«Форбс» журналының мәліметтеріне қарағанда, әлемдегі 100-ден аса ірі корпорацияның 35-і мұнай және осыған ұқсас секторларда жұмыс істейді екен. Егер осыдан 15-20 жыл бұрын ірі трансұлттық корпорациялардың барлығы Батыс Еуропа, АҚШ және Жапония елдерінің үлесінде болса, қазір едәуір бөлігін енді Оңтүстік Корея, Қытай, Ресей және Бразилия елдерінің ірі компаниялары құра бастаған. Өйткені, бұл елдер трансұлттық корпорциялардың ел экономикасының іргесін кеңейтудегі рөліне мән беріп, оларға барынша көмек көрсетуде.

ТҰК экокономикадағы негізгі салаларда алатын орны

Сараптама бойынша 100 ірі қаржылық емес ТҰК-лар арасында 13-і химикалық-фармацевтикалық құрылым (SA, BASF AG,Pfiser Inc., Procter&Gamble, Bayer AG, Du Pont (E.I.) De Nemours), 12-сі бөлшек сауда және қызмет көрсету бойынша(Wal-Mart Stores, Carrefour SA), 10-ы автокөлік өндірісі бойынша(Ford Motors Company, General Motors, Toyota Motors Corporation Volkswagen Group), коммуналдық қызмет көрсету 9 және электронды жабдықтар өндірушілер 9 (General Electric, Siemens AG, IBM, Sony Corporation, Hewlett-Packard), 8-і мұнай өндірушілер(Dutch/Shell Group, Total Fina Elf, ExxonMobil, ChevronTexaco) және 7-і телекоммуникция(Vodafone Group Pls, France Telecom, Telefonica SA, Deutsche Telekom AG). Сонымен қатар сусындар мен азық-түліктер, металлургия бойынша 5 ТҰК және 2 көлік пен қағаз басып шығарумен айналысушы ТҰК жатады. ТҰК жағымды жақтарына ТҰК-да жаңа технологияларды қолдануға, өндіріс пен басқару қызметінде жаңашылдық енгізуге, ЖІӨ-ді жоғарлатуға, инвестиция тартуға, төлем балансының және экспортқа шығарылатын өнімнің табысын жоғарлатуға көмектеседі. Ал кері жақтарына көбіне нарықтың монополиялық жағдайға түсуі. ТҰК-ның қоры көп болғандықтан, олар нарықтағы кішігірім компанияларды сатып алады немесе өз бәсекелестерін демпинг арқылы жойып, кейін бағаны көтере алады.

Қазақстан қазір астық экспорты жөнінен әлемдегі ең озық алты елдің қатарына кіреді. Ал ұн экспорты жөнінен алдыңғы үштіктің құрамында. Қазақстанның астық жөніндегі экспорттық саясатын жүзеге асыруға “Азық-түлік келісім-шарт корпорациясы” АҚ барынша үлес қосып отыр.
Д14. Саяси журналистиканың біртұтас ақпараттық-телекоммуникациялық кеңістікке тигізер ықпалы мен әсері

Бұқаралық ақпарат құралдарының әлемдік саясатқа ықпалы. БАҚ-тың халықаралық саяси қатынастар саласындағы экспансиясы. Әлемдік экономиканың өзгеру процесіндегі қазіргі заманғы ақпараттық және телекоммуникациялық технологиялар. Қоғамдық пікірді қалыптастырудағы ақпараттық-насихат қызметтердің, телевидения мен телевизиялық компаниялардың ролі.

Журналистиканың трансформацияға ұшырауына цифрлану, яғни технологиялық фактор мен ғаламдық интернет желісінің пайда болуы әсер етіп отыр. Коммуникацияның жаңа арнасының пайда болуы журналистика функциясына да өзгерістер әкелді. Бұқаралық коммуникациядағы технологиялық жаңалық журналистиканың әлеуметтік функциясына да әсер етті. Жаңа технология бұқаралық ақпарат құралдарын ғана емес, Қазақстан қоғамын да жүйелі түрде жаңа деңгейге көтерген механизм болды.
Дегенмен, жаңа коммуникациялық технологияның әсері бір жақты емес. Жаңа және дәстүрлі құралдардың қақтығысы журналистика құндылықтарына жаңа көзқарас қалыптастырды. Материалдық, заттық тасымалға негізделген бұрынғы журналистикаға қарағанда цифрлық дәуірде өзгерістердің әсері анағұрлым терең. Технологиялық төңкерістің бұрынғылардан айырмашылығы ақиқаттың виртуалды әлемге көшуі, интерактивтілік пен жаһандық сипат алуы. Бүгінде ақпарат тарату әдістері ғана емес, оны қолданушы орта да ауысты. Жаңа жағдайға бейімделген Қазақстан журналистикасы ақпарат таратудың кез – келген түрлеріне эксперимент жасауда.
Бүгінгі ХХІ ғaсырдың негізгі капиталы – aқпaрaт. Aл aқпaрaт тaрaтудa теледидaр, гaзет-журнaлмен қaтaр ғaлaмтордың дa үлес сaлмaғы aртып келеді. Бұл процестердің қоғaмдық сaнaның қaлыптaсуы мен өзгерісіне тигізер әсері мол. Бүгінгі күні мaңызды aқпaрaтқa ие болу – билікке ие болу дегенді білдіреді. Осы тұстa aзaмaттaрдың aқпaрaттық сaуaтты бо
луы мaңызды. Бүгінгі жaһaндaнғaн әлемдегі технологиялық инновaцияның шaрықтaғaн зaмaнындa виртуалды коммуникацияның: интернет, спутниктік бaйлaныс aрқылы мәтін, aудио, видеоеaқпaрaттaрдың тез aрaдa әлемге тaрaлуы, олaрдың геогрaфиялық, экономикaлық, рухaни aймaқ шекaрaсынaн aры шығып кетуі осығaн aйғaқ. «Ақпараттық кеңістік – ақпарат туындайтын, орын ауыстыратын және қолданылатын кеңістік. Ақпарат тасқынының бағыты мен жылдамдығы, оны қолдану және құру амаладары ақпараттық кеңістік құрылымын анықтайды. Бұл кеңістіктің құрылымы ғылым, БАҚ, білім беру кіретін қоғамының инфрақұрылымын көрсетеді»,-деп экономика ғылымдарының докторы, профессор Е. Арын анықтама келтіреді. Бұл туралы ғалым В.Лопатин: «Мемлекеттің ақпараттық кеңістігі дегеніміз – ақпараттық құрылым мен ақпараттық ресурстың жиын
тығы деп түсінуге болады. Бірегей принциптерге негіздеп және жалпы ережеге сүйене отырып, мемлекеттің, ұйымның және азаматтардың ашық ақпарат ресурстарына қолжетімділігіне қарай өзара әркетін ақпарат қауіпсіздігімен қамтамасыз етеді. Сонымен қатар әлемдік ақпараттық кеңістікке ену және ұлттық ақпараттық еркіндікті қамти отырып, қызығушылық деңгейін мемлекет аумағында сақтап, олардың ақпараттық қажеттілігін толыққанды қанағаттандырылады»,-деп түсінік береді. Ғалымдардың жоғарыда келтірілген анықтамалары «ақпараттық кеңістік» ұғымын – ақпараттың көлеміне қарай әртүрлі феноменде көрсетеді. Бұл ұғымды тек ақпарарт шығарушы ғана емес, ақпаратты қолданушы да пайдаланады. Қалай десек те, ақпараттық кеңістіктің даму деңгейі экономикаға, қорғаныс пен саясатқа әсер етеді. Сол деңгейге қарай қоғамдық-саяси жағдайда және әлеуметтік тұрақтылық кезінде адамның өзін-өзі ұстауын көруге болады. Ақпараттық кеңістіктің дамуы жайында сөз қозғағанда, сапасының негізгі тенденциясы ретінде интернетизация мен жаһандануды алуға болады. Қазіргі уақытта әлем индустриалды қоғамнан ақпараттық қоғамға өтуді бастан кешуде. Өндіріс режимдері, халықтың көзқарасы, мемлекетаралық қатынастар өзгереді. Ғылымисаяси ортада «ақпараттық», «ақпараттандыру», «ақпараттық технологиялар», «ақпараттық инфрақұрылым», «ақпараттық ресурстар», «ақпараттық нарық», «ақпараттық кешендер», «ақпараттық корпорациялар» сияқты ғылыми- «ақпараттық процестер» және т.б. осы сияқты ұғымдар барынша пайдаланылып келеді. Бірқатар беделді сарапшылардың пікірінше, бүгінгі күні ақпараттық үрдістер саласында келесі үрдістер байқалады. Біріншіден, бұқаралық ақпаратқа және насихаттауға дәстүрлі ақпаратты тарататын коммуникативтік үдерістердің көлемі өсіп келеді. Екіншіден, әртүрлі Екіншіден, әртүрлі бұқаралық ақпарат құралдарының араласуы Балабекұлы Д. және т.б. байқалады. Олар: медиа-баспа, дыбыстық, визуалды және тағы сол сияқты интеграцияланған байланыс жүйелерінің пайда болуы. Үшіншіден, ұқсас үдерістер бұқаралық ақпараттық процестердің деңгейінде орын алады. Бұл жерде жеке БАҚ қана емес, сонымен бірге медиа жүйелер деп аталатын ақпараттық кешендер орналасқан. Қоғамды жаһандық ақпараттандыру нәтижесі – бірыңғай ақпараттық кеңістікті қалыптастыру. Айта кету керек, бүгінгі күні «ақпараттық кеңістік» қатаң анықтамасы қарастырылмаған. Осы уақытқа дейін «ақпараттық кеңістік» сөзі кеңінен қолданылғанымен, ғылыми тұжырымдама ретінде толық қарастырылмаған. Тұтастай алғанда, бұл тұжырымдама метафора ретінде пайдаланылады деп айтуға болады, бірақ қатаң ғылыми термин. Десек те, қазіргі уақытта әлемдік қауымдастықта біртұтас ақпараттық кеңістік терминінің ортақ түсінігі қалыптасты. Біртұтас ақпараттық кеңістік деректер базалары мен банктерінің, оларды енгізу және пайдалану технологияларының, азаматтар мен ұйымдардың ақпараттық өзара байланысын және олардың ақпараттық сұраныстарын қамтамасыз ете
тін біртұтас қағидаттар мен жалпы ережелер негізінде жұмыс істейтін ақпараттық-телекоммуникациялық жүйелер мен желілердің жиынтығы болып табылады. Сарапшы E.Прохоров ақпараттық кеңістік бұқаралық ақпарат құралдары (бұқаралық ақпарат құралдары) жұмыс істейтін аумақ ғана емес, «бұл кеңістікте жұмыс істейтін бұқаралық ақпарат құралдарының нақты, бағаланған, әлеуетті аудиториясын құрайтын, БАҚ-та тұра
тын адамдар үшін маңызды аумақ» деп санайды. Мәселен, ғалым Т. Закупен ақпараттық кеңістікті ақпаратпен, ақпараттық ресурстармен және инфрақұрылыммен қамтылған «жабық» аумақ ретінде қарастырады, оның шеңберінде барлық субъектілер осы кеңістіктегі кез-келген жерде ақпарат алу, беру және барлық басқа манипуляция үшін бірдей мүмкіндіктерге ие. Қазақстанның қазіргі саяси және әлеуметтікэкономикалық өмірі оның егемен мемле
кет ретінде қалыптасуы мен дамуы қазіргі жаһанданудың күрделі жағдайында да жүріп жатқанын көрсетеді. Әлем ақпарат дәуіріне сөзсіз кіреді. Ондағы шешуші рөл материалдық құндылықтармен емес, әр түрлі ақпаратқа қол жеткізу мүмкіндігімен емес, өндірісте ойнайды. Ақпараттық кеңістіктің өз қоғамы, өз ортасы бар. Ақпараттық кеңістіктің өзара ауқымы кең болғандықтан, ақпараттық мәселелерге көңіл бөлу мемлекеттік құзырлы орындардың жұмысына еніп, заңдар қарастырылды. Бірақ әлі күнге дейін шешімін таппаған әлеуметтік мәселелері де жоқ емес. Мәселен, медиа алаңды алайық. Осы күнге дейін ұлттық ақпараттық кеңістіктің дәрмені төмен. Қазақстандағы ақпараттық кеңістікті шет елдік ақапараттық кеңістіктің жаулап тұрғаны да жасырын емес. Бұл саяси-экономикалық мәселе және ақпараттық кеңістікті қадағалаудағы кемшіліктеріміз. Мәселен, шекаралық аймақта ұялы байланыс, телерадиохабар тарату алаңдары 70-80 % көршілес мемлекеттің басымдылығына ие бо
лады. Сондай-ақ аудан орталығынан тысқары аймақтарда интернет желісінің әлсіз, баяу жұмыс жасауы әлі күнге дейін мәселе күйінде қалып келеді. Тек соңғы жылдары “Цифрлы Қазақстан” бағдарламасының негізінде респу
блика аумағы “Отау ТВ” телерадиохабар тарту жүйесіне көшті. Бұл қазіргі Қазақстан ақпарат кеңістігіндегі мемлекеттік бағдаралама бойынша жүзеге асқан ең әлеуетті жоба болғаны анық. Елдегі ақпараттық қауіпсіздікке мән беруақпараттық кеңістікті барынша қадағалай түседі. 3. Бжезинский, Д. Белл, О.Тофлер тұжырымдамасына сәйкес, ақпараттық қоғам постиндустық қоғамның алуандығы. Әлеуметтік дамудың «кезеңдерін өзгерту», ақпараттық қоғамның тұжырымдамасын түсіндірушілер оның қалыптасуы экономиканың «төртінші» ақпараттық секторының үстемдігімен байланыстырады. Белгілі бір ақыл-ойдың ерекшеліктеріне қарамастан, өткен оқиғалардың катаклизмдері, полиэтностық және полионфессионалдық мәселелердің Қазақстан үшін проблемалар ретінде көрінуі жаһандық кеңістікте пайда болаты өзекті мәселелерінің бірі. Қaзaқстaн Республикaсының билік жүйесі нәтижелі жүзеге aсуы aқпaрaтпен қaмсыздaндырылуынa түбегейлі байланысты саналады. Сaяси құрылымның позитивті қызмет aтқaруы, сaяси сaнaның дaмуы, сaясaттың объектісі мен субъектісінің өзaрa әрекеттесуі aқпaрaтсыз мүмкін емес. Бүгінгі қaзaқстaндық электрондық үкіметтің қaлыптaсуы мен дaмуы сaяси өмірде өз орнын тaпты, электрондық үкімет іс жүзінде қоғaмымыздaғы әлеуметтік көлбеу және тік қaрым-қaтынaстaр мен сaяси коммуникaцияны қaмтитын кең әрі терең ұғым. Қазақстандық ақпараттық кеңістіктегі виртуалды коммуникативтік практиканың әлеуметтік-философиялық аспектілері философиялық тұрғыдa зерттеу, электрондық үкіметті жaсaқтaудың әлемдік тәжірибесіне сaлыстырмaлы сaяси тaлдaу жaсaй отырып, оның жaңa жолдaрын іздестіру, жетістіктеріне бaғa беру, қaзіргі жaғдaйы мен әлеуетіне тaлдaу жaсaп, дaму үрдістері мен келешегіне сaяси болжaм жaсaу қaжеттілігі туындaйды. Соңғы жиырмa жылдa бір мезгілде қaлыптaсқaн экономикaны Кaстельс aқпaрaттық және жaһaндық деп түсінеді. «Aқпaрaттық – өйткені бұл экономикaдaғы (мейлі, ол фирмa, aймaқ немесе ұлт болсын) aгенттер мен фaкторлaрдың өнімділігі мен бәсекелестік қaбілетті бірінші кезекте олaрдың білімге негізделген aқпaрaтты жaсaу, өңдеу және тиімді пaйдaлaну қaбілетіне бaйлaнысты. «Жaһaндық – себебі, өңдіріс, тұтыну және тaуaрлaр мен қызмет көрсетулердің aйнaлымы сияқты экономикaлық қызметтің негізгі түрлері, сонымен бірге оны құрaушылaр (кaпитaл, еңбек, шикізaт, бaсқaру, aқпaрaт, технологиялaр, нaрық), тікелей экономикaлық aгенттерді бaйлaныстырaтын тaрмaқтaлғaн желіні қолдaну aрқылы жaһaндық көлемде ұйымдaстырылaды және соңғысы, aқпaрaттық және жaһaндық – өйткені жaңa тaрихи жaғдaйлaрдa өнімділіктің белгілі бір деңгейіне жету мен бәсекелестіктің болуы тек жaһaндық және өзaрa бaйлaнысты желінің ішінде ғaнa мүмкін». Кaстельстің пікірінше, белгілі бір желіге қaтынaсу, сондaй-aқ, желілердің бір-бірімен өзaрa әрекеттесуі билік пен қоғaмдық aуысымның қaйнaр көзі болуы мүмкін. Жиырмaсыншы ғaсырдың соңындaғы әлеуметтік трaнсформaциялaр бүкіл әлемді қaмтыды және «желілік қоғaм» немесе «желілік құрылымдaр қоғaмы» деп aтaлaтын әлеуметтік құрылымның жaңa түрін aйқындaды. Ю.Хaбермaстың коммуникaтивтік әрекет тореясында, коммуникaтивтік әрекеттер aдaмдaрдың aрнaйы білімдерді, нормaлaр мен ережелерді қaбылдaу жөніндегі үнсіз келісімдеріне негізделген, оның нәтижесінде қоғaмның тұрaқтылығы, әлеуметтік ынтымaқ, мә​дени сaбaқтaстық қaмтaмaсыз етіледі. «Комму
никaтивтік рaционaлдық» сaлaсы өзaрa түсінісу мaқсaтындaғы қaрым-қaтынaс, өзaрaқaтынaстaр болып тaбылaды.
Біздің қоғам толықтай жаңа деңгей - ақпараттық кезеңге аяқ басып келдеі. Бұл компью
терлік техника мен оған сай барлық ақпараттық коммуникациялық технологиялар әр саланың қызметінде барынша кірігіп, оның табиғи ортасына айналуда. Осы уақыттың кеңістігіне сай ақпараттық технологияларсыз елестету мүмкін болмай отыр. Мәселен, интернетті алсақ, ондағы әлемдік ақпараттық веб әлі де жан-жақтылығын ұлғайтып келеді. Бірақ қазірдің өзінде біздің өмірімізге үлкен әсер етіп келеді. Бұл процесс қиялдан да жылдамырақ дамып келеді. Техникалық өнертабыс адам өмірінің барлық аспектілеріне әсер ететін абсолюттік құбылысқа айналды. Интернет-технологиялардың дамуы қоғам үшін көп перспективалар ашты және әртүрлі салаларда сапалы серпіліске үміт беретініне күмән жоқ. Бүгінгі таңдағы интернет құбылысын саясатта елемеуге болмайды. Постсоветтік кеңістікте әлді де болса, ақпараттық құпиялық бар болғанымен, БАҚ жаңалықтары Интернетте тез таралып кетеді. Интернетте дәстүрлі бұқаралық ақпарат құралдарына қарағанда бірқатар айырмашылықтар бар. Мәселен, қарапайым БАҚ-қа орналастырылмайтын ақпарат интернет кеңістігіне еркін жайғаса алады. Мұнда уақыт шекараларының болмауы, тақырыптық іздестіру мүмкіндіктері, ахуалды қадағалау және хабарлау барынша тез және мүмкіндіктері жоғары. Бұл ақпараттық кеңістіктегі коммуникативтік практиканың еркін қозғалысын көрсетеді. Саясат үшін де виртуалды ақпараттық компонеттің үлесі жоғары және өсу үрдісіне ие. Бұл процесс келеште де жалғасын табады. Яғни, саяси партиялар мен қозғалыс сайттарының саны көбейеді, интернеттің ақпараттық рөлі артады. Болашақта интеренттің ақпараттың жетекші бірден-бір көзі болатының анық аңғартады. Бүгінгі таңда да ақпараттық мүмкіншілік тек интернет ресрустары арқылы жүзеге асып жатқанын ескерсек, ақпарттық кеңістік интернетті қолданушылардың көптігімен де айшықталып келеді. Бұл тұрғыда, жаһандану жағдайына келетін болсақ, бұл үдерістің дамуы жаһандық ақпараттық қоғам мен бірыңғай ақпараттық кеңістік туралы айтуға мүмкіндік береді. ХХІ ғасырдың басым міндеттерінің бірі ретінде Бірыңғай ақпараттық кеңістікті құруды қарастыратын Америка Құрама Штаттары, Ка
нада, Жапония, Германия, Франция, Англия, Италия секілді елдер тобы ғаламдық ақпараттық инфрақұрылымды құруда ынтымақтасуға келісті. Бұл ынтымақтастық бірнеше іргелі қағидаттарға негізделген. Мәселен, динамикалық бәсекелестікті қолдау, желілерге ашық қатынауды қамтамасыз ету және қызметтерге әмбебап қол жеткізу, әсіресе дамушы елдермен халықаралық ынтымақтастықты қажет деп тану. Қазіргі уақытта әлемдегі ақпараттық өнім
дер мен жоғары технологиялық компоненттер өндірісінде бірнеше ірі облыстық мамандандырылған орталықтар жұмыс істейді. Бірінші және ең ірі кеңінен қолданылатын бағдарламалық жасақтама өнімдерін шығаруға және компьютерлік техниканың жаңа үлгілерін жасауға жетекшілік ететін АҚШ пен Канаданы қамтитын – Солтүстік Америка қоғамы. Екінші орталық – байланыс нарығында маманданған Еуропалық Одақ елдері. Үшінші орталық – дәстүрлі Жапония, Оңтүс
тік-Шығыс Азия елдері, ал кейбір дәрежеде олармен шектесетін – Қытай. Олардың барлығы өндірістік қуаттар мен арзан еңбекке ие және компьютерлік өнімдердің жаппай жеткізушісі болып табылады. Жақында Үндістан осы орталықтардың біріне айналды, дамыған елдерді программалық өнімдер нарығынан біртіндеп ығыстырып жіберді. Өкінішке орай, Тәуелсіз Мемлекеттер Достастығы (ТМД) елдері, соның ішінде Орталық Азия аймағындағы елдер (КОБ), осы халықаралық еңбек бөлінісінде, тұтынушылардың рөлін көп атқарады. Бұл кейбір сарапшылар мен саясаткерлерге осы елдердің жаһандық ақпараттық қауымдастыққа қосылатын идеясы
на күмәндануға негіз береді. Сондай-ақ, ақпараттық кеңістіктің жаһандануы ақпараттық қарым-қатынас мәселе
лерімен айналысатын көптеген саясаткерлер мен сарапшылардың алаңдаушылығын тудырады. Мұны осы тақырып бойынша көптеген мақалалар мен материалдардан, семинарлардан, дөңгелек үстелдерден және конференциялардан көруге болады. Ақпараттық жаһанданудың қолдаушылары жаһандық ақпараттық кеңістіктің пайда болуы нарықтардың географиялық шекараларын «таратпау», бөлінген желілік еңбек ресурстарының пайда болуы, өндіріс пен тұтынудың түбегейлі жақындығы, интеллектуалды тұтынудың жаңа саласына жаңа нарықтарды ашу сияқты сипат
талатын «әлемдік экономиканың дәуірі» дегенді білдіреді, бұл, әрине, мүлдем жаңа мүмкіндіктер туғызады. 
Д15. Саяси журналистика және қазіргі Еуразиялық интеграция
Ресей әлемдік саясатта. Ресейдің геосаяси жағдайы. Ресей және Батыстың-“дәстүрлі емес қатерлердің” маңызын бағалаудағы әртүрлі тәсілдері. Ресейдің билік етуші элитасының ролі. Террорлық актілер. Ресей Еуропа кеңесінде. Ресейдің ТМД елдерімен экономикалық ынтымақтасуының модельдері.

Еуразиялық интеграция және ТМД. Еуразиялық геосаяси және экономикалық кеңістік. Еуразиялық кеңістіктің дезинтеграциясы және реинтеграциясы.

Қазақстан еуразиялық өркениеттің ядросы ретінде, геосаяси ұқсастығы, геоэкономикалық ортақтығы, посткеңестік кеңістіктегі тепе-теңдік пен қауіпсіздіктің кепілі. Еуроатлатикалық және еуразиялық аймақтардағы қауіпсіздік пен ынтымақтастықты нығайту шаралары.

ЕАО және ТМД-дағы интеграциялық процестер.

Жер бетіндегі климат секілді саяси метеорология да үнемі өзгеріп отырады. Әлемдегі түрлі экономикалық-саяси санкциялар, әскери қарулы күштер, дипломатия мен БАҚ-тың сөз бостандығына кедергі келтіретін әрекеттер қоғамда орын алуы бүгінде таң қаларлық емес. Осындай кезеңдерде  журналистиканың рөлі қандай?

Қазіргі таңда Еуропалық Одақ еуропалық тұрақтылық пен өркендеудің іргетасы болып саналады. Алайда, соңғы жылдардағы саяси қиындықтар мен әлемдік оқиғалар Еуроодақты айналып өтпегені рас. Осындай қиыншылықтарда Еуроодақтың атқарар рөлі қандай? Болашағы мен мүмкіндігі қандай? Бұл проблемалар медианарықта қалай талқыланып жатыр? 
Кеден одағына мүше елдер таңдаған интеграция жолы – күрмеуі қиын, сан түрлі иірімге толы жол. Ал Жоғары Еуразиялық экономикалық кеңес – осы жолда кездесетін түйткілдерді тарқататын, Кеден одағы мен Біртұтас экономикалық кеңістіктің жұмысын үйлестіретін бірден-бір орган. Демек, аталған кеңестің негізгі міндеті ұйымның атқарушы органы саналатын комиссия ұсынған құжаттарды бекіту болып табылады.
Елімізде қабылданған «Еуразиялық экономикалық интеграцияны дамытудың 2025 жылға дейінгі стратегиялық бағыттары туралы» (Жоғары Еуразиялық экономикалық Кеңестің 2020 жылғы 11 желтоқсан) шешімін талқылау. ҚР Әділет министрлігінің ақпараттық порталы.
